
БӘРЕКЕЛДІ!

Сиқырлы SМM 
сабақтары

Жалағаш ауданындағы «Сыр сыйы» 
шаруа қожалығының төр ағасы Нұрлан 
Биманов он шақты жыл бұрын ірі қара 
мен жылқы тұқымын асылдандыруға 

ден қойды. Алайда алда талай кедергі 
күтіп тұрғанын сезбеген де еді. Әсіресе, 
бюрократиялық бөгет пен әкімшіліктің 
әуресі аяққа әлсін-әлсін оратыла береді. 

– Субсидия алу үшін былтырдан бастап 
құжаттарды электронды түрде толтырып, 
тапсыруға көштік. Таңнан кешке дейін 
малдың соңында, егістік басында жүретін 
бізде ондай мүмкіндік бола бермейді. 
Ауылда интернет тартпайды. Телефонмен 
үйдің төбесіне шығып сөйлесетін кездер 
болады, – дейді кейіпкеріміз. 

Субсидия алуға өтініш беру рәсімі 
«Ақпараттық-есептеу орталығы» АҚ-
ның «Qoldau.kz» платформасында жүзеге 
асырылады. Бүгінде 219 мыңға жуық 
қолданушысы бар. Парламент Мәжілісінің 
депутаты Берік Бекжанов сандық плат-

форманың ақылы негізде жұмыс істейтінін 
сынап, Премьер-министрдің орынбасары 
Роман Склярдың атына сауал жолдады. 

– Қызмет құны алынған субсидия 
сомасына байланысты. Мәселен, суб-
сидия сомасы 100 мың теңгеге дейін 
болса, төлем 3 айлық есептік көрсеткіш 
көлемінде. Бұл – шамамен 9 мың теңге, 1 
млн теңгеге дейін – 10 АЕК, яғни 29 мың 
теңге, ал 1 млн теңгеден асса – 11 АЕК, 
32 мың теңге шамасында төленуі тиіс. 
Онсыз шаруа субсидиядан қағылады. 
Бізге және шаруаларға қызметтің құны 
неге субсидия көлеміне байланысты екені 
түсініксіз. Өйткені мұнда тек өтініш беру 
рәсімделеді. Оның өзі автоматты түрде 
жасалады. Биыл қызмет алушылар саны 
218 мыңнан асқанын ескерсек, сандық 
платформаның қанша табыс табатынын 
есептеу қиын емес, – деді депутат. 

Ал диқандардың күні бойы компью-
терге үңіліп отыратын уақы ты жоқ. Дала 
жұмысынан босамайды. Содан келіп 
«мүмкіндіктер терезесін» іздейді. Бұл – 
порталдың ашылу уақытын білетіндерге 
ғана бұйыратын «бақ». Онда өтініш 
қалдыруға шамасы жоқ шаруалар ақыр 
соңында ақшадан қағылуға мәжбүр. 

– Халық арасында жүйе туралы 
«Qoldau» емес, «Qorlau» деген ұғым 
қалыптасқан. Мал басын есепке алу да 
министрліктің ақпараттық-талдау жүйесі 
арқылы жүзеге асырылады. Онда тіркеу 
үшін шаруа 8500 теңге, жаңа туған 
немесе сатып алынған мал басының 
әрқайсысына 200 теңге төлейді. Субсидия 
алу үшін тағы бір ақпараттық жүйеге 
өтініш беріп, тіркеледі. Осылайша шаруа 
малдың сапасын жақсарту мен өнімділікті 
арттырудың орнына ауылдағы интернет 
сапасының төмендігіне қарамастан 
«тарыдай шашылған» электронды пор-
талдардың қулық тарын түсінуге және 
онымен ақылы негізде жұмыс істеуге 
мәжбүр, – деді мәжілісмен. 

«QOLDAU» неге қорлау болып тұр?

Назерке САНИЯЗОВА,
«Сыр бойы»Sb

Мемлекет шаруалардың арқасынан қағып отырғандай көрінетін шығар. 
Бірақ өздері «мұның бәрі бос сөз» дейді. Субсидияның сергелдеңге салғаны 
аздай, енді оған жем-шөп мәселесі қосылды. Аралдағы қуаңшылықтан кейін 
бағасы аспандап шыға келгенін қайтерсіз?! Балақтан тартқан басқа да 
қиындықтар туралы білетіндер айтсын.

Былтыр коронавирус белең 
алғанда «емі жоқ» деп егіліп едік. 
Бір жыл шамасында әлем ғалымдары 
жоқты табуға талпынды. Талпыныс 
нәтижесіз емес. Көптеген мемлекетте 
ауруға қарсы тұрудың амалы ретінде 
вакцина шығарылып, айналымға 
еніп үлгерді. Соның бірсыпырасы ел 
қолданысында. Арасында отандық 
препарат та бар. Әркім қалағанын 
салдыра алады. Алайда, соңғы 
уақытта вакцинаны жер-жерде 
ло тереяға айналдырып жіберді. 
Мысалы, Атырау облысының іргелі 
үкі меттік емес ұйымы ай басында 
ұтысқа бас шайқарлық сома тікті. 40 
миллион теңге! Оның 10 миллионы 

– бас жүлдеге. Ұйым өкілдерінің 
айтуынша, мақсат – тұрғындарды 
вакцина салдыруға ынталандыру. 

Атыраудағы атақты унверситет 
басшылығы да оқытушылар мен 
студенттердің екпеге ынтасын 
осы лай оятуды жөн санапты. 
Жүлдесі жаман емес. Профессор 
ұстаздарға – біржолғы ақшалай 
сыйлық, бассейнге баруға жеңілдік, 
шәкірттерге – туристік жолдама, 
ноутбук, оқу ақысын төлеу жеңілдігі, 
ағылшын тілі курсына тегін қатысу 
мүмкіндігі. 

Біздегі беделді оқу орны да 
осындай науқанды бастап кет-
кен еді. Ол шілденің ортасына 

дейін жалғасты. Вакцина қабыл-
дағандардың бір тобы ұтыс пен түрлі 
жеңілдікке ие. Ұжым дық иммунитет 
қалыптас тырудың бар амалы осы 
болғанға ұқсайды. 

Олжаның ең ірісі бұған дейін 
Нұр-Сұлтан қаласы мен Маңғыстау 
облысында бәске тігілді. Сәттілік 
серік болғандар пәтер ұтып алу 
мүмкіндігін иеленді. Ал Алматы 
аудандарының бірінде Біріккен 
Араб Әмірлігіне жолдама ойна-
тылды. Қала берді, смартфон мен 
тұрмыстық техниканы қанағат 
тұтқандар аз емес. 

Мұндай науқанды ұйымдас-
тырушылар өздерін «пайда үшін 
вакцина салдыру әдісі әлемде бар» 
деп ақтап алуға дайын. АҚШ-тағы 
Нью-Джерси штатының губер-
наторы сыра таратуға уәде берсе, 
Огайо штаты миллион долларға 
дейін құрбандыққа шалудан қашып 
отырған жоқ. Ал колорадолық келін-
шек күтпеген жерден байлыққа 
кенелемін деп ойламаған да. 

Лотерея дан миллион доллар ұтқан 
ол мұны төрт баласының несібесі 
санайды. 

Жуырда «Сәтті жұлдыз» отан-
дық лотерея операторы Үкіметке 
елдің әр түкпіріндегі шараны бүкіл -
қазақстандық лотереяға айнал-
дыруды ұсынды. Бұл да халықаралық 
тәжірибеге тән. «Оның оң үлгілерін 
АҚШ, Ресей, Еуропа және Азия 
елдерінен байқауға болады. Лотерея 
ұйымдастыру арқылы вакциналау 
көрсеткіші қарқын алды» дейді 
оператор басшылығы. Ұлттық 
лотерея операторының қолында 
қазір ешкім ұта алмаған 60 миллион 
теңге бар екен. Үкімет құп көрсе, 
отандастарымыздың одан да 
дәмесі бар. Ақысын берсе ғана 
қимылдайтындарға бұл қолайлы 
шығар. Сонда денсаулық жайы 
қайда қалды? Ерікті екпе елдің 
ермегіне айналып кеткен жоқ па?! 

Н.ҚАЗЫБАЙҚЫЗЫ

Екпе елдің ермегі ме?
Үш-төрт күн бұрын «Хабардың» жаңалықтарын көзім шалып 

қалды. Қарағанды облысындағы қалалардың бірінде «COVID-
19»-ға қарсы екпе салдырғандар лотерея ойынына қатысқан 
екен. Бағы жанғандарға қымбат тұрмыстық техника бұйырыпты. 
Ойынның бірінші кезеңіне өтініш берген 150 адамның басым 
көпшілігі, әйтеуір, сый-сияпаттан кенде емес.

Жақында әлеуметтік желілерде «Биыл елімізде мал шығыны көп болды, сондықтан 
соларды құрбандық деп есептеп, құрбандық шалмай-ақ қояйық. Халықты қинамайық», 
– деген мазмұндағы жазбалар тарады.

ҰЛЫҚ  БОЛҒАН ҒИБАДАТ
немесе құрбандықтың тарихы мен мәні

Салық туралы 
не білеміз?

САЛЫҚ

Адам аз білмейтұғын 
Жүсіп атын

Туған жер табалдырығын 
тұғырым деп таныған

ОБЛЫС ӘКІМІНІҢ 
ҮНДЕУІ

Қымбатты жерлестер! Қазіргі 
таңда коронавирус індеті қайта өршу 
үстінде. Былтыр осы кезеңде қаншама 
жақын-жуығымыздан, жақсыларымыз 
бен жайсаңдарымыздан айырылып, 
Туымыз төмен түсіп, қара жамылдық. 
Ол күндер мәңгі ешкімнің есінен 
кетпейді. Биыл да індетпен 
ауырғандар күннен күнге тоқтаусыз 
көбеюде. Біздің бейғамдығымыз бен 
карантиннің қарапайым талаптарын 
сақтауға салғырттығымыздың кесірі 
өзімізге ғана емес, отбасымыз бен 
туыстарымызға, айналамыздағы 
адам дарға тиюде. 

Бүгінгі күні облыста коронавирус 
инфек циясының 7783 жағдайы 
тіркеліп, 100 мың халыққа 
шаққандағы аурушаңдық көрсеткіші 
946,4-ті құрап отыр. Барлық тіркелген 
коронавирус инфекциясының 2 
проценті сырттан тасымалданған, 
58,0 проценті скринингтік тексеру 
нәтижесінде және 40 проценті қарым-
қатынас арқылы жұқтырғандар. 
Ауруға жаңа туған нәрестелер 
мен қариялар да шалдықса, соның 
ішінде 20 мен 69 жас аралығындағы 
азаматтар арасында белсенділік 
байқалуда. Бұл – жұмысқа белсенді 
азаматтар арасында көп деген сөз. 

Қадірлі жерлестерім, денсаулы-
ғымыз алдымен өзімізге керек 
екенін өздеріңіз де жақсы білесіздер. 
Індетке тоқтам болуы үшін, тезірек 
мамыражай жақсы күнге жетуіміз 
үшін сіздерден жиын-той, ас беру, 
туристік саяхат, отбасылық көпшілік 
шараларды тоқтата тұруды және 
карантиннің қарапайым талап тарын 
(маска кию, антисептик құрал дары, 
арақашықтықты сақтау) қатаң сақ-
тауды, екпе алуды сұраймын. 

Ден саулығымыз – өз қолымызда! 
Індетті бірге жеңейік!

облыс әкімі 
Гүлшара ӘБДІҚАЛЫҚОВА

– Сіздің еңбек жолыңыз, мол тәжірибеңіз, 
еңбекқорлығыңыз, ақыл-кеңесіңіз қазіргі жастар үшін аса 
қымбат. Сыр елінің қо ғамдық-саяси, әлеуметтік-эко но-
микалық дамуына қосқан ерек ше үлесіңіз үшін облыстың 
Құрмет грамотасымен және Ауыл шаруа шылығы 
министрлігінің «Ауыл шаруашылығы үздігі» төсбелгісімен 
марапатталасыз, – деді облыс әкімі. 

Сондай-ақ, Б.Каюповқа Қазақстан Республикасы Пар-
ла менті Сенаты төрағасының құт тықтауын табыстады. 
Мерейтой иесін ардагерлер кеңесінің төрағасы Серік 
Дүйсенбаев, бұрынғы Балық шаруашылығы министрі 
Құдайберген Саржанов және облыстық мәслихат депутаты 
Шәкизада Әбдікәрімов құттықтады.

Кездесу соңында Биғали Әбдікерұлы әріптестеріне 
ізгі тілек  үшін ризашылығын білдіріп, елге қызмет етуді 
жалғастыра беретінін атап өтті. Елбасы  қам қорлығындағы  
туған жері – Арал ауданының өркендеу жолына барын 
салатынын жеткізді.

Биғали Қаюпов 1951 жылы Арал қаласында дүниеге 
келген. Қоғам қайраткері, экономика ғылымдарының 
кандидаты. Қызылорда педагогика инсти тутының (қазіргі 
Қорқыт ата атындағы Қызылорда университеті) филология 
факультетін, Алматы Халық шаруашылығы инсти тутының 
жоспарлау-экономика факультетін, Мәскеу қоғамдық 
ғылымдар академиясын бітірген. 

Еңбек жолын 1968-1969 жыл дары ауыл мектебінде 
мұғалім болып бастаған. Облыстық, респуб ликалық 
комсомол комитеттерінде бөлім меңгерушісі, хатшы, 
Қазақстан Компартиясында нұс қаушы, Қазақ КСР Жоғарғы 
Кеңесі Төралқасы төрағасының көмекшісі қызметтерін 
атқарды. Сырдария аудандық Кеңесі атқару комитетінің 
төрағасы, Арал аудандық партия комитетінің 1-хатшысы, 
аудандық Кеңестің төрағасы, Арал ауданының әкімі, ҚР 
Парламенті Сенатының депутаты, ҚР Президенті Әкім-
шілігінде мемлекеттік инспектор болды. Қармақшы және 
Жалағаш аудандарының әкімі болып қызмет атқарды. 2016 
жылдан бері Арал ұн зауытының директоры қызметінде.

Облыс әкімі Гүлшара 
Әбдіқалықова мемлекет және 
қоғам қайраткері Биғали 
Қаюповпен кездесіп,  70 
жас мерейтойымен 
құттықтады. Аймақ 
басшысы мерейтой иесіне 
ізгі тілегін білдіріп, 
парасаттылығымен, 
қадір-қасиетімен, 
іскерлігімен, абыройлы 
қызметімен, жайсаң 
мінезімен елге танымал 
тұлғаға құрмет көрсетті. 

Қоғам 
қайраткеріне 
құрмет Бұл жағдайға бей-жай қарай 

алмаған Болат Өтемұратов қоры 
Арал ауданындағы құрғақ шы-
лықтан зардап шеккендерге 200 
млн теңгеден астам қаржы бөліп 
отыр. Қаражат «Аралым – Айдын 
шал қарым» қоғамдық қорына 
беріледі, кейін олар зардап шеккен 
халықтың бірінші кезектегі 

мұқтаждықтарына бөлінеді.
Болат Өтемұратов қорынан 

көмек ретінде Арал ауданының 
800 аз қамтылған отбасы 900 тонна 
құрама жем алады. Бұл жем-шөп 
биылғы қарашадан 2022 жылғы 
мамырға дейін жетеді.

Мал басын сақтау және жайы-
лымдарды суландыру үшін жаңа 

су ұңғымалары қажет. Сон дай-
ақ каналдарды тазалау және су 
қондырғыларын жөндеу талап 
етіледі. Сырдария өзенінде Аман-
өткел елді мекені аумағындағы 
«Аспай» су құбыры қалпына кел-
тіріледі. Бұл су деңгейін көтеруге 
және «Қамысты-Ақшатау» көл 
жүйелерін толтыруға мүмкіндік 
береді. Ұңғымалар бұрғыланады, 
өйткені қазіргі уақытта ауызсуы 
жоқ шалғай Беларан ауылдық 
округінде  тұрғындар 35 шақырым 
қашықта орналасқан құдықты 
пайдаланады.

Бұдан басқа, ауылдық округ-
тердегі селолық тұтыну коопера-
тивтері тракторлар, шөп шаба-
тын орындар, соқалар, жем-шөп 
базасын дайындау үшін пресс-
жинақтағыштар алады. Алыс жа-
йылымдарда мал суару ды қам-
тамасыз ету үшін су тасы ғыш тар, 
жайылымдық және шабындық 
жерлерді суландыру үшін дизель 
сорғылары сатып алынады.

Қаражаттың жұмсалуын және 
жем-шөптің бөлінуін бақылауды 
жұртшылық өкілдерінен құралған 
арнайы комиссия жүзеге асырады.

Өтемұратов қоры Аралға қол созды
Өңірде ұзаққа созылған құрғақшылықтың салдарынан мал 

суару және жем-шөппен қамтамасыз ету мәселесі өзекті болып 
тұр. Қазіргі уақытта 500-ден астам мал өлімі тіркелген.

ҚҰРБАН АЙТ ҚАРСАҢЫНДА

Sb
Дүйсенбек АЯШҰЛЫ,
«Сыр бойы»

Аймақ

Sb
Әділжан ҮМБЕТ,
«Сыр бойы»

ОБЛЫС ӘКІМДІГІНДЕ

СЕССИЯ

Бейсенбіде облыс әкімі 
Гүлшара Әбдіқалықованың 
төрағалығымен өткен 
селекторлық жиында 
егісті сумен қамтамасыз 
ету және  мал азығын 
дайындау мәселелері 
кеңінен талқыланды. Оған 
тиісті басқарма басшылары 
және онлайн режимде аудан 
әкімдері қатысты. 

Аймақ басшысы өңірдегі 
қуаңшы  лық мәселесі аса күрделі 
екенін айтты. Ол ауыл шаруа
шылығы саласына айтарлықтай 
қиындық туғызып отыр.

– Биыл «НарынСырдария» 
қоймаларына табиғи жағдайға 
байланысты су аз жиналған. Су 
өткен жылмен салыстырғанда 
1 млрд 878 миллион текше 
метрге кем. Бұл Сырдарияның 
төменгі бөлігіндегі Қызылорда 
облысына айтарлықтай қиындық 
алып келді. Осыған байланысты 
вегетациялық кезеңде өңірде 
егінді қажетті сумен қамтамасыз 
ету  шараларына өз деңгейінде 
назар аударылып, сол мақсатта 
тиісті шаралар қабылданды. Алда 
әлі бір айдан астам уақыт бар. Бұл 
кезеңде де егінді толықтай сумен 
қамта масыз етуіміз керек, – деді 
облыс әкімі.

Облыстық ауыл шаруашылығы 
басқар масының басшысы Талғат 
Дүйсебаевтың айтуынша, биылғы 
егіс көлемі 187,6 мың гектар. 
Негізгі дақыл – күріш 82,9 
мың гектар. Егілген күріштің 
95 проценті жақсы және орта 
деңгейде деп бағаланып отыр.   

Осы орайда облыс басшысы 
Қызылорда қаласы және 
аудан әкімдеріне егісті судан 
қалдырмауға баса назар аудару 
қажет екенін атап өтті. Бұл бағытта 
«Қазсушар» республикалық 
мем лекеттік кәсіпорнының Қы
зыл орда филиалы бекіткен «Су 
тапшылығы жағдайына байла
нысты каналдар бойынша 
кезек тестіріп суландыру» кес
тесі қатаң сақталуы тиіс. Су 
тартатын қондырғылар орнату 
– негізгі міндеттің бірі. Оған 
пайдаланылатын дизель отынын 
жеткізу мәселесін назардан тыс 
қалдырмаған жөн. 

Сондайақ, Қармақшы, Қазалы 
және Шиелі аудандарындағы 
коллек торларға қойылатын су 
тарту қондырғыларын орнатуды 
20 шілдеге дейін аяқтау жүк
телді. Сондайақ, магистральді 
ка нал дарды жедел түрде тазалау 
жөнінде тапсырма берілді. Сатып 
алынатын 43 дана насос қон
дырғысын елді мекендерге жедел 
жеткізу керек.

«Қазсушар» республикалық 
мем  ле кеттік кәсіпорнының 
Қы  зылорда филиалы дирек

торы Хамит Биімбетовтің баян
дауынша, вегетация кезеңінде 847 
су пайдаланушымен келісімшарт 
жасалған. Бүгінгі күнге дейін 
2 млрд 118 млн текше метр су 
берілуі қажет болса, ол 98 про
центке орындалды. 

Селекторлық жиында мал 

азығын дайындау мәселесі де 
кеңінен талқыланды. Облыс тық 
ауыл шаруашылығы басқар ма
сының басшысы Талғат Дүйсебаев 
алдағы қысқа төрт түлікке 942,4 
мың тонна ірі азық қажет екенін 
айтып өтті. Алдын ала болжам 

бойынша биыл жоңышқадан 220,2 
мың тонна өнім жиналады деп 
күтіліп отыр. Ал қалған 722,2 мың 
тоннасы табиғи шөп және күріш 
сабанымен  толықтырылмақ. 

Қазір Қызылорда қаласы мен 
аудандарда бұл бағытта арнайы 
штабтар құрылған. Шабындық 

жердің нақты көлемі айқындалып, 
қажетті жемшөп қорымен 
қамтамасыз етудің ісшара 
жоспары бекітілді. 

– Аймақта жыл сайын мал 
басы өсіп келеді. Мәселен, 
өткен жылдың сәйкес кезеңімен 

салыстырғанда қой мен ешкі 
басы 5,9, сиыр 3,9, жылқы 10,4, 
түйе 7,1 процентке артты. Бұл 
малазығындық дақылдарды егуге 
басымдық беруді қажет етеді. 
Биыл мұндай дақылдар 66,4 мың 
гектарға егілді, былтырғыдан 
5,4 мың гектарға артық. Елді 
мекендерде шөп дайындайтын 
114 бригада құрылып, 170 техни
ка мен 823 адам күші жұмыл ды
рылған. Әр елді мекенде ауыл 
шаруа шылығымен айналысатын 
ірі кәсіпкерлермен жемшөпті 
қолжетімді бағада сату үшін 
тиісті меморандум жасалды. Қазір 
жаппай шөп ору науқаны бастал
ды, – деді басқарма басшысы. 

Қуаңшылыққа ұшыраған Арал 
ауданындағы жұмыстар жөнінде 
онлайн режимде баяндаған аудан 
әкімі Серік Сермағамбетов қысқа 
184,6 мың тонна шөп қажет екенін 
атап өтті. Оның 36,5 мың тоннасы 
ауданның шабындық жерінен 
дайындалса, жетіспейтін бөлігін 
сырттан тасымалдау жоспарланып 
отыр.

– Бұл мақсатта жасақталған 
5 бригада құрамына 30 адам 
тартылды. Олар Ақтөбе облы
сының Ырғыз ауданында шөп 
оруды бастап кетті. Одан бөлек, 
Жалағаш және Қармақшы аудан
дарымен меморандум жасалған, 
ол іске 3 бригада жұмылады. 
Сондайақ, 3 шаруашылық «Азық
түлік келісімшарт корпорациясы» 
ҰК» АҚ арқылы 490 тонна арпа 

жемін сатып алуға келісімшартқа 
қол қойды. Қазір 125 тоннасы 
жеткізілді. Қалғаны 12 күнде 
вагонға тиеледі, – деді аудан әкімі. 

Сондайақ, қуаңшылық көр
шілес Қазалы ауданының кейбір 
ауылдарында байқалады. Бұл 
бойынша мәнжайды баяндаған 
аудан әкімі Мұхтар Оразбаев мал 
азығы мен өнімдерінің бағасын 
тұрақтандыру жөніндегі аудандық 
штаб құрылғанын айтып өтті. 
Арнайы ісшаралар жоспары 
қабылданған. Ауданда төрт 
түлікке 142 мың тонна шөп және 
28,6 мың тонна жем қажеттілігі 
нақтыланды. Қажетті шөптің 70,4, 
ал жемнің 10 проценті  ауданның 
өз күшімен қамтамасыз етілсе, 
қалғаны сырттан тасымалданады 
деп жоспарлануда. 

Селекторлық жиынды түйін
деген облыс басшысы Қызылорда 
қаласы мен аудан әкімдіктеріне 
алдағы қысқа қажетті жемшөпті 
жергілікті жерде дайындауды 
міндеттеді. Жемдік бидай, арпа 
және сұлы өнімдерін сатып алуды 
ұйымдастыру үшін аудандардан 
арнайы оператор белгіленуі 
тиіс. Шөп оруға жұмыссыз 
жүрген жастарды және еңбекпен 
қамту орталығында тіркелген 
азаматтарды тарту жолын қарас
тыруға назар аударылады. Ау
дан дардың қажеттілігіне орай 
мемлекеттік орман қоры жерінен 
арнайы шөп дайындайтын ау
мақтар белгіленбек.

Қысқа әзірлік қамсыздықты көтермейді

Күн тәртібіндегі бірінші мәселе 
бойынша, яғни, облыс әкімінің өзіне 
жүктелген функциялар мен міндеттерді 
орындауы туралы  аймақ басшысы 
Гүлшара Әбдіқалықованың  есебі 
тыңдалды. 

Биылғы 10 шілдеде өткен Үкі
меттің кеңейтілген отырысында Пре
зи дент ҚасымЖомарт Тоқаев коро на
вируспен күресті жалғастыра оты  рып, 
экономиканың өсу қарқынын арт
тыруды тапсырған болатын. Бү гінде  
қалыптасқан күрделі жағдайға байла
нысты облыс «қызыл аймаққа» енді. 
Эпидемиологиялық ахуалды жақсарту 
мақсатында тиісті шаралар қабылдануда.  
16 шілдедегі жағдай бойынша бірінші 
компонентпен 198 262 адам (49,5%), 
екінші компонентпен 110653 адам (27,6%) 
егілді. Аймақта «Ashyq» жобасына 
қатысатын 510 нысан нақтыланған. 
Бүгінде жобаға  280 кәсіпкерлік нысаны 
тіркеліп, жұмыс істеуде. 

Облыс әкімі шектеу шараларына 
қарамастан, өңірдің  экономикалық 
жағдайы жыл басынан бері қалыпты даму 
сатысына шыққанын айтып, биылғы 
алты айдағы бірқатар көрсеткіштерге 
тоқталды. 

– Өнеркәсіп өнімінің көлемі – 0,5%, 
өңдеу өнеркәсібі – 14,6%, ауыл шаруа
шылығының жалпы өнімі – 2,8%, инвес
тициялар – 13,6,% оның ішінде жеке 
инвестициялар – 5,9%, құрылыс жұмыс
тары – 34%,  пайдалануға берілген тұрғын 
үйлер – 5,3% және бөлшек сауда 1%ке 
өсті. Жұмыс істеп тұрған шағын және 
орта бизнес субъектілерінің саны 6,1%
ке артып, 49808ді құрады. Жыл басынан 
бері экономика салаларында 16464 жаңа 

жұмыс орны құрылды, оның 6328і –  
тұрақты жұмыс орны. Жұмыссыздық 
деңгейі – 4,9%, – деді облыс әкімі. 

Облыстық бюджетті қалып тас
тырудағы басым бағыттардың бірі 
– «Nur Otan» партиясының сайла
уалды бағдарламасын іске асыру. Бағ
дар ламаның республикалық Жол кар
тасының ісшараларын іске асыруға жыл 
басынан бері 2,3 млрд теңге, ал өңірлік 
Жол картасына 362,8 млн теңге бөлінген. 

– Индустрияландыру бағдар ламасы
ның үшінші бесжылдығы аясында 7 
мыңнан астам жұмыс орны құрылатын 
41 жоба жүзеге асырылуда.  Есепті 
кезеңде шығарылған өнім көлемі 8 млрд 
теңгеге артып, жалпы 18 млрд теңгені 
құрады. Экспорт 24,3 процентке, ал 
экспорттаушы елдер саны 8ден 12ге 
дейін өсті. Биылдың өзінде 48,5 млрд 
теңгеге 506 жұмыс орны құрылатын 4 
жоба іске асырылады, – деп атап өтті 
аймақ басшысы.

Арал ауданындағы құрғақшылық сал
да рынан ірі қара мал шығыны бо лып, 
төтенше жағдай жарияланғаны бел гілі. 
Осы орайда облыстың төтенше резер
вінен тиісті қаржы бөлінуде. 

– Ірі көлемдегі шараларға қа жетті 
қаражат есептеліп, Үкіметке жол
данды. Алдағы уақытта Үкімет резер
вінен де тиісті қаржы бөлінеді. Жедел 
шараларды атқарғандықтан, жағдай 
дер кезінде тұрақталып келеді. Облыс 
бойынша алдағы қысқа малға қажетті 
942,4 мың тонна ірі азықтың бүгінде 
181,1 мың тоннасы дайындалып, жалпы 
қажеттіліктің 19,2 процентін қам
тып отыр. Бұл бағыттағы жұмыстар 
жалғасады, – деді облыс әкімі.

Мәслихат сессиясынан бұрын тұрақты 
комиссиялардың бірлескен отырысы 
өтті. Оны облыстық мәслихат депутаты 
Аманжол Оңғарбаев жүргізді. Отырыста 
халық қалаулылары сайлаушылар тара
пынан айтылған ұсыныстілектерді орта
ға салып, өзекті мәселелерді талқылады.

Өткен жылға арналған облыстық 
бюджеттің атқарылуы туралы облыстық 
қаржы басқармасының басшысы Елена 
Шаврова баяндады. 

Былтырға арналған түзетілген 
облыстық бюджет кірістер бойынша 
100,2 процентке атқарылған. Оның ішінде 
бюджеттің өз кірістері орындалған. 
Жалпы игерілмеген қаржы, игерілмеудің 
түрлі себептері бар. Осы орайда депутат 
Ібайдулла Тілеп қаржыны игермеген 
басшыларға қандай шара көріліп 
жатқанын сұрады. 

– Қаржының игерілмеуі  – жыл 
сайын қайталанатын жағдай. Қаржыға 
тапсырыс беріп, оны игермейтін басқарма 
басшыларына қандай шара көресіздер? 
Әлде олар жазасыз қала ма? Кінәлі кім? 
Депутаттар өз округтерінің мәселесіне 
сол қаржыны сұрап ала алмайды. 
Жылдағы жағдай – осы, –  деді ол. 

Былтырғы облыстық бюджет қар
жысының атқарылуы бойынша облыстық 
тексеру комиссиясының төрағасы Сәуле 
Құлымбетова қосымша хабарлама 
жасады.  Оның айтуынша, былтырғы 
бюджеттің атқарылуы пандемия 
жағдайында жүзеге асырылды. Дегенмен, 
дер кезінде қолға алынған дағдарысқа 
қарсы ісшаралар облыстың әлеуметтік
экономикалық тұрақтылығын сақтап 
қалды. Мәселен, есепті мерзімде ауыл 
шаруашылығы өнімдерінің жалпы 
көлемі 101,9 процентті құрап, 142 млрд 
теңгенің өнімі өндірілген. Биылғы 1 
қаңтардағы жағдай бойынша жұмыс 
істеп тұрған шағын және орта кәсіпкерлік 
субъектілерінің саны алдыңғы жылға 
қарағанда 5,1 процентке өскен. Бюджет 
шығыстарына келсек, есепті мерзімде 
27,7 проценттен астам қаржы әлеуметтік 

секторға бағытталған. Ол 95,2 млрд 
теңгені құрап, алдыңғы жылға қарағанда 
3 процентке артқан. Облыстық бюджет 
шығыстарының түзе тілген жоспары 99 
процентке орындалып, 3,4 млрд теңге 
игерілмеген. Қаражаттың игерілмеуінің 
басым бөлігі мемлекеттік сатып алу 
қорытындысымен үнемделуден, 
құрылысмонтаж жұмыс тарына қажетті 
шаруалардың  кешігуімен байланысты. 

Сессияда сондайақ, 20212023 жыл 
дарға арналған облыстық бюджет тура
лы мәслихат шешіміне өзгерістер мен 
то лықтырулар енгізу мәселесі қара
лып, биылғы жылдың бюджеті нақты
ланды. Бұл туралы облыстық эконо мика 
және бюджеттік жоспарлау бас  қар 
масының басшысы Нұрғали Қордабай 
баяндады. Осы орайда облыс тық 
мәслихат депутаты Қылышбай Бисенов 
мамандар тапшылығын әсіресе, меди
цина саласындағы дәрігерлер жеткі лік
сіздігін алға тартып, алдағы уақытта 
аймақта жүзеге асырылатын бірқатар 
инвестициялық жобалардың іске 
қосылатынын ескере келе, биылға 100 
маман даярлауды ұсынды. Осы ретте 
аталған студенттердің оқу ақысы мен 
ішінара шығындарына әлеуметтік көмек 
көрсетуге бюджеттен 80 млн теңге 
қаражат қажеттігін айтып, бюджетке 
толықтыру енгізуді сұрады. 

– Аймағымызда 2013 жылдан бастап 
халықтың аз қамтылған отбасынан 
шыққан студенттеріне облыс әкімінің 
гранты тағайындалып келеді. Бұл бастама 
әлеуметтік осал топтар балаларының 
жоғары білімді мамандық иесі болып, 
әлеуметтік жағдайының жақсаруына 
айтарлықтай септігін тигізіп келеді. 
Бүгінде еліміздің алдыңғы қатарлы 
жоғары оқу орындарында оқитын 
1153 студент облыс әкімінің грантын 
иеленіп, оның 507сі оқуын бітіріп, 291
і жұмыспен қамтылған. 24і жұмыспен 
қамтылудың белсенді шараларына 
тартылған. Қалған 192 түлектің 76сы 
бала күтімімен отырса, 26сы өзге өңірге 

қоныс аударған, ал 6уы магистратурада 
білімін жалғастыруда. Биыл 146 студент 
оқуды аяқтап отыр. Дегенмен, 2021
2023 жылдарға жасалған облыстық 
еңбек ресурстарының балансына сәйкес 
мамандар тапшылығын, әсіресе, медицина 
саласында дәрігерлер жеткіліксіздігін 
ескере отырып, биылға 100 маман 
даярлауды ұсынамын. Осы ретте олардың 
оқу ақысын және ішінара шығындарына 
әлеуметтік көмек көрсетуге бюджеттен 
80 млн теңге қаражат қажеттігі туындап 
отыр. Сондықтан 20212023 жылдарға 
арналған облыстық бюджет туралы 
облыстық мәслихат шешіміне толықтыру 
енгізуін сұраймын, – деді ол. 

Сондайақ, нақтыланған қаржының 
1,4 млрд теңгесі «Nur Otan» партиясының 
сайлауалды бағдарламасында айтылған 
мақсатміндеттерді іске асыруға, 3,7 
млрд теңгесі әлеуметтік салаға бағыт
талмақ. Одан бөлек, шағын және орта 
кәсіпкерлікті қолдауға да қаржы бөлінеді. 

Осы орайда депутат Ібайдулла Тілеп 
облыстағы агротехникалық колледж
дердегі жас мамандарға арнайы шет 
елден әкелінген түрлі станоктар тұратын 
шеберханалардың шатырын шұғыл 
түрде жөндеуге қаражат бөлу керектігін 
айтты. Депутат сауалына мәслихат 
хатшысы Наурызбай Байқадамов 
тиісті сала басшыларымен бірге 
шешім қабылдайтынын жеткізді. Ал 
депутат Сәрсенкүл Бихожа облыстық 
бюджеттің жылда игерілмей қалатынына 
алаңдаушылық білдіріп, алдағы уақытта 
бюджеттік бағдарлама әкімшілерінің 
жауапкершілікпен қарауын ұсынды. 

Ал бюджет қаржысына ұсынылған 
өзге өзгерістер депутаттар корпусы тара
пынан қолдау тауып, шешім қабылданды. 

Сессияда сондайақ, облыс әкімі 
облыстық мәслихат депутаты Мақсұт 
Нәлібаевты «Қызылорда облыстық кәсіп
одақтар орталығы» аумақтық кәсіп
одақтар бірлестігінің төрағалығына 
сайлануымен құттықтап, жаңа қызметіне 
сәттілік тіледі. 

ОБЛЫС БЮДЖЕТІ НАҚТЫЛАНДЫ

Sb Айнұр БАТТАЛОВА,
«Сыр бойы» 

Кеше облыстық мәслихаттың кезекті 4-сессиясы өтіп, онда бірқатар 
мәселелер қаралды. Сессия барлық санитарлық талаптарды сақтай отырып 
өткізілді. Оны облыстық мәслихат хатшысы Наурызбай Байқадамов 
жүргізді.



Айдана ЖҰМАДИНОВА,
«Сыр бойы»Sb

Қоғам

Абзал Темірғалиұлы жемқор
лыққа мүлдем төзбеушілік 
қағи датын қалыптастыру бағы
тындағы қоғам дық кеңестің 
белсенділігін атап өтті. 

Өз кезегінде аймақ басшысы 
Сыр еліне арнайы келген кеңес 
мүшесіне алғыс білдіріп, осы 
бағыттағы кешенді жұмыстардың 
маңызына тоқталды. Сыбайлас 
жемқорлық тәуекелдерін тө

мен дету арнайы комиссия оты
рысында ұдайы қаралатынын 
айтты. 

Кездесуді қорытындылаған 
облыс әкімі республикалық қо
ғамдық кеңес жұмысына сәттілік 
тіледі. Айта кетейік, қоғамдық 
кеңестің жұмысшы тобы бірнеше 
күн бойы Қызылорда қаласы мен 
аудандардағы ны сандарды аралап, 
бірлескен жұмыс жүргізеді.

КЕҢЕС МҮШЕСІМЕН 
КЕЗДЕСТІ

САЙЛАУ

ЖҰМЫЛА КӨТЕРГЕН ЖҮК

Кандидаттардың орташа 
жасы – 41де. Ең кішісі – 27де, 
ол Арал ауданының Құланды 
елді мекені бойынша сайлауға 
түсіп жатыр. Сайлауға ұзын саны 
134 кандидат тіркелген. Оның 
49ы – саяси партиядан, 85і өзін
өзі ұсынған.

– Әйткенмен, 3 кандидатты 
тіркеу тоқтатылды. Оның 2і 
декларация мәліметінің дұрыс 
болмауына байланысты, ал 
1і сайлауға қатысудан өзі бас 
тартқан. Осылайша 25 шілде 
күнгі сайлауға 131 кандидат 
қатысады, – деді Ғ.Баймырзаев. 

Олардың 82сі – мемлекеттік 
қызметкер. 24і өздері түскен 
сайлау округінің әкіміне 
кандидат болып қайта ұсынылып 
отыр. 6ы – коммерциялық 
құрылым өкілі, 40ы – бюджеттік 
ұйым қызметкері, 3уі уақытша 
жұмыста жоқ. Мамандығы 
бойынша жіктегенде мұғалім, 
заңгер және экономистердің үлесі 

басым. Кандидаттар қатарында 
ғылыми дәрежесі бар, «Болашақ» 
халықаралық стипендиясымен 
шет елде оқыған ешкім жоқ. 

– Сайлау комиссияларына 
ұсыну және тіркеу кезеңінде 
өтініш түспеді. Барлық тіркелген 
кандидат тиісті ауылдық 
округтен куәлік алып, сайлау 
бюллетеніне енгізіледі, – деді 
комиссия төрағасы.

14 шілдеде сайлауалды үгіт 
науқаны басталды. Үміт кер
лер аумақтық сайлау комис
сия  ларының интернет парақ
шаларында жарияланған ақ  парат 
құралдарында ғана үгіт ма те
риалдарын орналастыра ала ты
нан хабардар. Ал саяси нау қан 
бас мемлекеттік санитар дәрі
гердің 2021 жылғы 25 мау сым
дағы қаулысымен бекітілген 
алгоритм талабына сәйкес өтеді. 

«СБ» ақпарат

Бүгінде «Партиялық емес 
байқау орталығы» республикалық 
қоғамдық бірлестігінің облыстық 
филиалы 300ден астам тәуелсіз 
байқаушыны даярлауда.

– «Партиялық емес байқау 
орталығы» республикалық қо
ғам дық бірлестігінің филиалы 
барлық өңірде ашылды. Біздің 
мақсатымыз – сайлаудың ашық 
және заңнамаға сәйкес өт
кізілуін бақылау, мониторинг 
жүргізу. Осыған байланысты 
өңірдегі 7 ауданға барып, 
байқаушыларды арнайы оқыттық. 
Конституциялық құ қық тары 
мен міндеттері туралы айты
лып, заң бұзушылық болған жағ
дайда қандай шаралар жасалуы 
керек екенін түсіндірдік. Олар 
сайлау учаскелерінде санитарлық 
талаптарды сақтай отырып, екі 
ауысымда жұмыс істейді. Айта 
кету керек, аудандардағы 40 

сайлау учаскесі түгел қамтылады. 
Байқаушылардың барлығы жер
гілікті тұрғындар, қоғамдық 
бірлестіктің мүшелері, белсенді 
азаматтар, – деді облыстық 
филиал төрағасы Жандос 
Тұсмағанбетов.

Осы кезге дейін байқаушы 
болу үшін 600ге жуық адам 
өзөзін ұсынған. Бірақ соның 
ішінде 300ден астамы іріктелген. 
Олар сайлау учаскесі 6.00де 
ашылғаннан бастап аяқталғанға 
дейін міндеттерін атқаратын 
болады.

Жалпы Қазақстан бойынша 
бір мезгілде 700ден астам ауыл 
әкімін сайлауы өтеді. «Партиялық 
емес байқау орталығы» елі
міздің барлық өңірінде ресми 
тіркеуден өткен филиалдары 
арқылы шамамен 1700 сайлау 
учаскесіндегі процесті бақылауды 
жоспарлап отыр.

Жұмысқа қожалық қызмет керлері, 
2 жатка, 3 шөп басатын техника және 
5 жүк көлігі тартылды.

Бүгінде шаруашылықта 564 гектар 
жоңышқаның екінші орымы оры лып, 
жиналған өнім елді мекендегі жеке 

тұр ғындар мен шаруашылық құры
лымдарына тиімді бағада сатылуда.

Алдағы уақытта да қожалық Арал 
ауданы тұрғындарын қол жетімді 
бағада малазығымен қамтамасыз 
етуге дайын.

Облыс әкімі Гүлшара 
Әбдіқалықова «Nur Otan» 
партиясы жанындағы Сыбайлас 
жемқорлыққа қарсы іс-қимыл 
жөніндегі республикалық 
қоғамдық кеңес мүшесі 
Абзал Құспанмен кездесіп, 
жемқорлықты жою мәселелерін 
талқылады.

Жәрдемақы мөлшері 46760 
теңгеден 116680 теңге аралығында 
бала санына қарай есептеледі. Бұл 
туралы өңірлік коммуникациялар 
қызметінде өткен брифингте  
облыстық  жұмыспен қамтуды 
үйлестіру және әлеуметтік бағ
дарламалар басқармасы басшы
сының орынбасары Мейрамбек 
Әбдікәрімов мәлімдеді. 

Биылғы жылдың 26 
наурызында көпбалалы және аз 

қамтылған отбасыларға қосымша 
қолдау шараларын ұсыну үшін 
20212022 жылдарға арналған 
өңірлік Әлеуметтік жол картасы 
қабылданды.  Сонымен қатар 
58468 аз қамтамасыз етілген 
азаматқа бюджеттен 2129,9 млн 
теңгеге әлеуметтік көмектер 
төленді. Ал, мемлекеттік атаулы 
әлеуметтік көмек көрсетуге 
биыл бюджеттен 9,1 млрд теңге 
қаралды. 

– Тұрғын үй көмегін көрсетуге 
543,6 млн теңге қаражат  бөлініп, 
4083 отбасына 169,4 млн теңге 
берілді. Жергілікті атқарушы 
органдардың шешімдері бойынша 
жекелеген санаттағы әлеуметтік 
қолдауды қажет ететін 9973 
адамға әлеуметтік төлем жасалды. 
Атаулы әлеуметтік көмек 
алатын отбасындағы 1 мен 6 жас 
аралығындағы 13288 бала кепілді 
әлеуметтік топтамалармен қам
тамасыз етілді. Ал, «Еңбек» 
бағ дарламасына қатысуға 585 
көпбалалы отбасы мүшелері 
қатысуға ниет білдірсе, оның 471
і – ауыл тұрғыны. Бұдан бөлек, 5 
көпбалалы отбасына құны 15 млн 
теңге  шағын несие рәсімделді. 

Сондайақ, қайтарымсыз грантқа 
қол жеткізгендер де бар, – деді 
М.Әбдікәрімов.

Жоғары оқу орындарында 
өңірге қажетті мамандықтар 
бойынша облыс әкімінің гран
тымен халықтың осал топ тарынан 
шыққан 464 студент  білім алып 
жатыр, оның 209ы – көпбалалы 
отбасының балалары. Биылғы 
жылға олардың оқу ақысын 
төлеуге бюджеттен 302 млн  
теңге қаралған. Төлем жаңа оқу 
жылының басында  жүргізілмек. 
Сондайақ биыл  облыс әкімінің 
100 грантын бөлуге бюджеттік 
өтінім ұсынылды.

«СБ» ақпарат

Ақжармадан Аралға 
жоңышқа жіберілді

Сырдария ауданына қарасты Ақжарма ауылындағы «Ақжарма 
и К» қожалығы 5000 пресс жоңышқаны Арал ауданына қолжетімді 
бағамен жіберіп үлгерді.

Әкім болғысы келетін 
мұғалім, 
заңгер көп

Ауыл әкімі болуға асық қызылордалық кандидаттардың 
ең үлкені зейнет жасына таяп қалған, 62-де. Оның Қазалы 
ауданының Өркендеу ауылдық округін басқаруға таласы бар. 
Өңірлік коммуникациялар қызметінің брифингінде облыстық 
сайлау комиссиясының төрағасы Ғалым Баймырзаев додаға 
қатысушылардың портфолиосын шолып шықты. 

Ашықтық 
қадағаланады

25 шілдеде облыста тікелей сайлау арқылы 40 ауылдық 
округте әкімдер сайланады. Сайлаудың ашық әрі әділ өтуі 
үшін тәуелсіз бақылау жүзеге асырылмақ.

Көпбалалы отбасыларға қолдау 
артып келеді

Бүгінде облыста 46 469 көпбалалы ана бар. Оның 16 694-і 
ана «Алтын алқа», «Күміс алқа» иегері. Ай сайын 6,4  АЕК 
мөлшерінде мемлекеттік жәрдемақы төленіп отыр. Төрт және 
одан жоғары кәмелет жасына толмаған балалары бар 29775 
отбасына табыс көзіне қарамастан жәрдемақы тағайындалған.

БРИФИНГ

Кешегі күнге дейін облыста 
коронавирус жұқтырудың 7977 
жағдайы тіркелді. Эпидахуал күн 
санап күрделенуде. Соңғы тәулікте 
110 дерек анықталып, жыл 
басынан бері ең жоғары деңгей 
– антирекордтық көрсеткішке 
жет ті. Кейінгі аптада 492 жағдай 
тіркелген. Бұл алдыңғы 7 күнмен 
салыстырғанда 1,5 есе көп.

– Аймақта эпидахуал «Дельта» 
штамы таралу жылдамдығына 
байланысты күн сайын өршуде. 
Облыс «қызыл аймақта». Жаңа 
штамм балалар арасында көп 
тіркеле бастады. Өткен тәулікте 
анықталған 110 жағдайдың 20
сы – 14 жасқа дейінгі балалар. 
Нәрестелер, балалар арасында 
симптомды түрлерінің анықталуы 
дәрігерлерді алаңдатып отыр. 
Іш ауырып, тәбеттің төмендеуі, 
құсу және жүректің айнуы – үнді 
штамының белгілері. Сондықтан 

алғашқы симптомдар байқалған 
жағдайда дереу дәрігерге жүгіну 
керек. Бұған дейінгі штамдар көп 
жағдайда симптомсыз өткен еді. 
Үнді мутациясының ерекшелігі 
ауыр клиникалық белгілер 
байқалуда. Кейінгі 110 жағдайдың 
75%і ауру белгілерімен тіркелді. 
Індетке шалдығу деректерінің 
басым жағдайлары екпе алмаған 
адамдар арасынан анықталуда, – 
деді Д.Жаңабергенова.

Эпидемиологиялық талдау 
вирустың жасарып бара жатқанын 
көрсетіп отыр. Соңғы айларда 30
40 жас аралығындағы науқастар 
көп түскен. Вирустың әрі қарай 
мутациялануына жол бермей, 
эпидахуалды тұрақтандырудың 
тиімді тәсілі – вакциналау. 
Брифинг барысында облыстық 
денсаулық сақтау басқармасының 
басшысы Сәбит Пазылов шілде 
айына дейін екпенің бірінші 

компонентін аймақ халқының 49,5 
%і, екінші компонентін 27,6 %і 
алғанын айтып, екпеге салғырт 
қарамауға шақырды.

– Стационарларда шілденің 
басында 585 төсекорын 
ұйымдастырылып, бір апта 
өткен соң олардың саны 760қа 
жеткізілді. Бүгінге инфекциялық 
стационарларда 499 науқас ем 
алуда, жүктемесі 66 процент. 
Осыған сәйкес, бүгіннен бастап 
930 төсекорынға көбейтеміз. 
Медициналық мекемелер мен 
дәріханаларда қорғаныс киімдері 
мен дәрідәрмек тапшылығы жоқ, 
2 айға жетерлік қор жасақталған. 
Індет күшейген жағдайда 
инфекциялық және провизорлық 
стационарларда төсекорын қорын 
3200ге дейін ұлғайтуға мүмкіндік 
бар, – деді басқарма басшысы. 

Сондайақ, облыстық полиция 
департаменті жергілікті полиция 
қызметі басқармасының бастығы 
Бауыржан Ибраев аймақта 160 
мониторинг тобы құрылғанын 
айтты. Шілде айының басынан 
олар карантин, шектеу шаралары 
тәртібін бұзудың 45 дерегін 
анықтаған. Бұл жұмыстар 
жалғасатын болады.

Өз кезегінде облыс әкімінің 
орынбасары ауруды азайтуға 
мүмкіндік беретін ұжымдық 
иммунитет қалыптастыру үшін 
халықтың кем дегенде 70 проценті 
вакциналаудан өтуі қажетін атап 
өтті.

– Індеттің таралуы ұжым
дастар арасында, отбасылық іс
шаралар мен көпшілік жиналған 
орындардан байқалуда. Кейінгі 
кездегі науқастардың көбісінің 
қайдан жұқтырғанын анықтау 
қиынға түсуде. Кез келген адам
нан жұғу ықтималдығы жоғары. 
Вакцинамен барынша көп адамды 
қамту пандемияны жеңуге және 
карантинсіз қалыпты өмір салтына 
оралуға мүмкіндік береді. Ол 
үшін әрқайсыңыздан карантин 
талаптарын қатаң сақтап, жеке 
қауіпсіздікке аса мән берулеріңізді 
сұраймын. Жағдай күрделі 
болғанымен, біздің жүйелі бақы
лауымызда. Жұмыс үзіліссіз 
жалғаса береді, – деді Балжан 
Шәменова.

Айта кетейік, облыстағы 
эпидахуалды тұрақтандыру мақ
сатында №18 қаулы шығып, 
бірқатар шектеу шаралары қабыл
данған. Атап айтқанда, ойын
сауық, бұқаралық, отбасылық, 
салтанатты, естелік ісшараларды, 
үйде және адам көп жиналатын 
өзге де ісшараларды өткізуге, 
облысаралық, қалааралық туристік 
тасымалдарға, сауда орын да ры
ның, сұлулық салондары мен 
спорт кешендерінің жұмыстарына 
шек теулер енгізілді. Қызмет көр
сетуші салалар қызметкерлерін 
вак циналау міндеті қойылды. 
Шектеулер әр азамат тарапынан 
жауапкершілікпен жүзеге асы
рылуы керек.

«СБ» ақпарат

Эпидахуал күн санап 
күрделенуде

Өңірлік коммуникациялар қызметінде облыс әкімінің 
орынбасары Балжан Шәменованың қатысуымен брифинг өтті. 
Онда облыстық санитариялық-эпидемиологиялық бақылау 
департаментінің басшысы Динара Жаңабергенова аймақтағы 
эпидахуал туралы баяндады.

Жуырда Қазалы ауданының 
әкімі Мұхтар Оразбаев мал 
азығын дайындауға баса мән 
беріп, шаруашылықтардағы 
алқап тардан шөп оруды жұрт
шылық арасында ұйымдастыру 
туралы бастама көтерген 
болатын. Мұндай жағ дайда мал 
азығы дайындалумен қатар егіс 
алқаптарына су келетін арық
атыздардың іші тазаланып 
қалатыны белгілі. 

Тиімді бастама аяқсыз 
қалмады. Ауданда шөп орудан 
сайыс өтті. Жастарды еңбекке 
баулу, қуаңшылыққа байланысты 
тұрмысы төмен отбасыларды 
шөппен қамтамасыз ету мақса
тында ұйымдастырылған сайыс қа 
қала, кент және ауылдық округ

терден 40тан астам жас қатысты.
Қатысушылар таңертеңнен 

бастап Қарашеңгел ауылдық 
округіндегі «Жалаңтөс батыр» 
ЖШС күріш алқабында бел
гіленген жерден шөп орды. 
Жастарға аудан әкімі М.Оразбаев 
арнайы келіп, қысылтаяң уақытта 
осылайша жұмыла көтерген жүк 
жеңіл болатынын жеткізді.

Жарыс қорытындысы бо
йынша 93 бау шөп орған Жалаңтөс 
батыр ауылының тұрғыны 
Ақтілек Бекболат І орынды жеңіп 
алды. Екінші, үшінші орындарды 
түк ті баевтық Әли Еркебұлан 
мен Қазалы қаласының атынан 
қатысқан Рауан Әленов өзара 
бөлісті. Ал, Қазыбек Ерсұлтан 
«Шалымды орақшы», Талант 

Нұрадин «Епті орақшы», Жеңіс 
Жолдасбаев «Белсенді орақшы», 
Талап Мурзалиев «Ұқыпты орақ
шы» номинацияларымен мара
патталды.

Жарыстың жеңімпаздары 
мен жүлдегерлерін аудан 
әкімінің орынбасары Күнтілес 
Назымбеков құттықтап, бағалы 
сыйлықтармен марапаттады. 
Номинация ие герлеріне де бағалы 
сыйлықтар тапсырылды.

Осылайша  1553 бау пішен 
орылды. Ол аз қамтамасыз етілген 
және асырау шысынан айырылған 
отбасыларға беріледі. 

Айта кетейік, жарысты Қазалы 
ауданы ішкі саясат бөлімінің 
тапсырысы бойынша аудандық 
Жастар ресурстық орталығы 
мен «Қазалы Жомарт» қоғамдық 
бірлестігі ұйымдастырды. 

Қазалы ауданы

Қазалыдағы берекелі бастама

Sb
Жұмабек ТАБЫНБАЕВ,
«Сыр бойы» 

Биылғы күн қабағы көпшілікті ойландырып тұр. Жайдары 
жаз мезгілі ортасынан асса да, далалықтан жайқала өскен 
шүйгін көзге көп шалынбайды. Қардың аз жауып, жер 
қыртысына тоң түспеуі, Сырдариядағы судың тапшылығы, 
жауын-шашынның болмауы тіршілігі төрт түлікпен 
байланысты ауылдағы ағайынға  қатал қыстың қамына ерте 
кірісу қажеттігін еске салғандай.

Экономика

БІЛЕ ЖҮРІҢІЗ!

1-бет

Шаруашылық жетекшісі 
Н.Биманов осы жолы субси
дияның түгел дерлік бір ғана 
аудан азаматтарының қолына 
тигеніне аңтаң. Әлде депутаттың 
«қулық» дегені осы ма екен? 

Субсидия «жыры» арнайы 
жұмыс тобының Арал, Қазалы, 
Қар мақшы аудандарындағы 
малшы, диқандармен кездесуін
де де көтерілді. Олар да 
бірауыздан «Qoldau» жүйесінің 
қолайсыздығын, жемқорлыққа 
жол ашатынын алға тартты. 

– Өтінішті резервке қою мүм
кіндігінің төмендігі, субсидияның 
бес минутқа жетпей түгесілуі, 
шаруалардың одан қағылуы 
басты кемшілік болып отыр. 
IT саласының мамандарын 
жалдаған күннің өзінде мемлекет 
көмегін алуалмауы неғайбыл. 
«Qoldau.kz» цифрландырылған 
бағдарлама деуге келмейді. 
Шаруа тұрмақ, компьютердің 
майын ішкен адам үшін күрделі. 
Қаншама құжатты сканерлеу, 
бір сілтемеден екіншісіне өту, 
айта берсе, машақаты көп. 
Министрліктің басқа жүйелерімен 
интеграцияланбаған. Интеграция 
жасалғандарының өзінде ақау 
бар. Мал басы, қожалық, мекен
жай ауысып кетіп жатады, – деді 
облыстық кәсіпкерлер палатасы 
директорының орынбасары 
Пірмұхаммед Сыздықов. 

Осы орайда министрлікке 
автоматты жүйені қолданысқа 
қолайлы ету, субсидияның жет
кілікті көлемде бөлінуін қадағалау 
ұсынылып отыр. 

Елімізде ауыл шаруашылығын 
субсидиялауға қаржы бөлінуінің 
кемі жоқ. Былтыр 366 млрд теңге 
шамасында болса, биыл 500 
млрдқа жеткен. Есесіне оның 
төңірегінде дау да, арызшағым 
да көп. Сыбайлас жемқорлыққа 
қарсы ісқимыл агенттігінің мәлі
метінше, саладағы қылмыстық 
істердің 54 проценті субсидияны 
жымқыруға қатысты. 

– Бізде субсидия алудың талап
тәртібін жұрттың бәрі бірдей 
ала алмайтындай етіп жасаған. 
Тек агроолигархтардың қолы 
жететіндей ғып жасалған дүниелер 
бар. Ал осы құжаттарды әзірлеп, 
байманаптардың мүддесін қорғап 
жүргендер кімдер? Қолдары таза 
емес, жемқорлыққа белшесінен 
батқан мемлекеттік қызметшілер. 
Сол себепті мұндай мемлекеттік 
көмек қарапайым жұртқа жете 
бермейді. Бізде шаруашылықтың 
тек 10 проценті ғана субсидия ала 
алады. Онда да басым көпшілігі 
– ірі шаруашылықтар, – деді 
Қазақстан ұлттық мал өсірушілер 
қауым дастығының төрағасы 
Алмасбек Садырбаев «Егемен 
Қазақстандағы» сұхбатында. 

Мал асыраушылар өздерін 
жемшөп субсидиясының әуре
сарсаңға салып қойға нына қапалы. 
Облыстық кәсіпкерлер палата
сының алаңындағы кездесуде 
кәсіпкер Тұрсынкүл Ибраева: 

– Өткен жылдың желтоқ са
нында мал азығы шығынын өтеуді 
субсидиялауға өңірлік бюджеттен 
730,5 млн теңге бөлінді. Бірақ 
бізге жетпей қалды. Өтінішті 
кім тез беріп үлгерді, солар ғана 
алды. Бұл әділеттілік емес. Сонда 
біз малдың жағдайын ойлаймыз 
ба, әлде өтініш беретін уақытты 
күтумен компьютерді аңдып 
отыруымыз керек пе?! – деді.

Оның «бірінші болып 
қимылдағанға бұйырады» деуі 
жергілікті бюджет қаржысының 
жеткіліксіздігінен. Мемлекеттік 
қолдау 897 шаруашылықтың 321
іне жетпеген. Ал сұраныс сомасы 
– 394,2 млн теңге. 

– Барлық аудан фермерлері 
«Qoldau» ақпараттық жүйесінің 
жұмысын өзгертуді сұрап 
отыр. Өйткені онда сыбайлас 
жемқорлық тәуекелі басым. 
Миллиондаған субсидия бір
үш минут ішінде таратылып 
беріледі екен. Соның кесірінен 
кәсіпкерлер субсидияның бір 
бөлігін өзіне қызмет көрсеткен 
мықты программист маманға 

бөліп беруге мәжбүр. Тіпті 
ресейлік мамандардың қызметіне 
жүгін гендер бар, – деді кездесуде 
облыстық сыбайлас жемқорлыққа 
қарсы ісқимыл департаменті 
басшысының орынбасары Ғалия 
Әлімқұлова. 

«Берімов» жеке кәсіп кер
лігінің төрағасы Ақберген 
Берімов саладағы көп бастаманың 
көзбояушылық екеніне қынжылыс 
білдірді. 

– Субсидия тұрмақ, жем
шөпті осы күні өз ақшаңа әзер 
аласың. Аралдағы қуаңшылықты 
сылтауратып кейбір пысықайлар 
жоңышқа бағасын көтеріп, 
ойларына келгенді істеп жүр. 
Малға чип салдыруды талап 
етеді. Бірақ ол бір ғана жерде 
бар. Барсаң, таусылып қалған 
болып шығады. Шаруашылықты 
ірілендіру үшін екінші мәрте 
несие алайын десем, «берілмейді» 
деп кері қайтарды. Жоғары 
жаққа біздің жағдайымызды 
білетін, ауылдың иісі мұрнына 
баратын адамды қоймай жағдай 
оңалатынына сенбеймін, – деді ол. 

Сырбойылық диқандар күріш 
егуге машықтанған соң бүкіл 
техника соны егіп, оруға арналған. 
Биылғы 188 мың гектар егіс 
көлемінің 90 мыңы – күріштік. 
Оны әртараптандыруға қолда бар 
техника жарамайды. Мойнында 
қарызы бар шаруашылықтардың 
басқа дақыл түрлеріне бүгін
ертең ауысуы мүмкін емес. Ал 
ақмаржаннан бас тарту үшін 
фермерлерге жүгері, жемшөп, 
картоп сияқтыларға бағытталған 
техника керекақ. 

Жергілікті 89 кәсіпкерлік 
субъектісі «Қарапайым заттар 
экономикасы» бағдар ламасы 
аясында агроөнеркәсіп кешенінде 
өнім өндіру және өңдеу 
жобалары үшін аграрлық несие 
корпорациясынан 2019 млн теңге 
несие алған. Бағдарлама шарты 
бойынша сыйақы мөлшері – 
15 процент, оның 9 процентін 
мемлекет субсидиялауы тиіс. 
Сонда кәсіпкерге қалатыны – 6 

процент. Алайда корпорация 
проценттік соманы субсидиялауға 
бөлінген қаржының жеткі
ліксіздігін сылтауратып, қарыз 
иелерінен несиені толық жабуды 
талап еткен. Мерзімін кешіктірген 
жағдайда міндеттемені орын
дамағаны үшін мемлекеттік 
қолдаудан қағылады. Шаруа 
қожалықтары несиені қалтаға 
салмақ түспейді деген сеніммен 
алған еді. Енді келіп қорасындағы 
сиыр, жылқыны сойып өткізуден 
өзге амал жоқ. 

– Мемлекет бергенін аузы
мұрнымыздан шығарды. Биыл 
бәріміз үшін жайсыз болды. Мал 
өлімі көптеп тіркелді. Қыста біраз 
шығынға ұшырадық. Тағы солай. 
Жемшөбін уақытылы беріп, ем
домын жасағанмен нәтижесіз. 
Өлімжітім себебін мемлекет індет 
немесе жұт есебінде қабылдамай 
отыр. «Мал ашуы – жан ашуы». 
Бұлай жалғаса берсе, қай жерге 
барып тірелетініміз белгісіз, – деді 
кәсіпкер Н.Биманов. 

Облыстық кәсіпкерлер па
латасы шаруаларға ортақ проб
лемалар ретінде мал азығының 
тапшылығын, жайылымдардың 
тақырға айналуын, көлдер жүйе
сінің тартылуын атады. Айналып 
келгенде, бұл алдағы күз, қыс пен 
көктемде мал басын сақтап қалуға 
кедергі келтіруі ғажап емес. 

– Арал ауданы бойынша 
балық питомнигіне қажет су 
Қамыстыбас көлдер жүйесінен 
алынады. Бүгінде ондағы су 
арнасынан шамамен 500 метрге 
азайып кеткен. Соңғы екіүш 
жылда Қамыстыбас тіршілік 
нәрінен тіпті қағыла бастаған. Мал 
азығы мәселесіне келсек, жазда 
жоңышқа құны аспандап тұрғанда 
күзде 22,5 мыңға көтеріледі. 
Сонда малдың жайы не болмақ?! 
Қыстың қалай өтетіні белгісіз. 
Ауыл шаруашылығы министрлігі 
шұғыл шара қабылдамаса, кәсіп
керлер былтырғы пандемия 
кезін дегідей «қол режиміне» 
көшуге мәжбүр, – деді палата 
директорының орынбасары.

«QOLDAU»
неге қорлау болып тұр?

Департаменттің өндірістік 
емес төлемдер басқармасының 
басшысы Мұхамедияр 
Әбдіқалықов 2019 жылы облыста 
кемінде 2 мың тұрғыны бар 
65 округ, былтырдан бастап 
барлық 146 округ 4деңгейлі 
бюджетке көшіріліп, ауылдағы 
әлеуметтік мәселелерді дербес 
шешуге мүмкіндік алғанын 
хабарлады. Облыс бойынша 
жер салығын 165397 төлеуші, 
мүлік салығын 157823 төлеуші, 
көлік құралдары салығын 117326  
төлеуші тіркелген. Үстіміздегі 
жылдың 6 айында жалпы 
4деңгейлі бюджетті қоса алғанда 
бюджетке түсім 1156,7 млн теңге 
көлемінде болжамдалған болса, 
нақты түскені – 1520,3 млн 
теңге. Осылайша болжам 363,6 
млн теңгеге артығымен немесе 
131,4% орындалды. Оның ішінде, 
жер салығынан 166,9 млн теңге, 
мүлік салығынан 45,9 млн теңге, 
көлік салығынан 1307,4 млн теңге 
өндірілді.

Салық кодексіне сәйкес 
кенттердің, ауылдық округтердің 
әкімдеріне салық жинауды ұйым
дастыру жүктелген. Әйтсе де, жеке 
тұлғалардың бюджетке қарызы 
940,5 млн теңгені құрап отыр. Осы 
берешекті өндіру мақсатында, 
департамент жыл басынан бері 
жеке тұлғаларға 592,5 млн теңгеге 
17050 салық бұйрығын шығарып, 
жеке сот орындаушыларға 
жолдаған. Оның 102,3 млн теңгесі 
немесе 17%і өндірілді.

Басқарма басшысы атап 
өткендей, жергілікті бюджетке 
салықтарды оңай, жеңіл төлеу 
және әлеуметтік шиеленіс 
туғызбау үшін (берешектеріне 
өсімпұл есептеу, айыппұл салу, 
банк шотына шектеу қою және т.б.) 
2019 жылдан бастап Қызылорда 
қаласы бойынша «Энергосервис» 
коммуналдық кәсіпорынның 
«Бірыңғай төлем құжаты» хабар
ламасына салықтар жөнінде 
ақпарат енгізіліп таратылуда. 
Нәтижесінде биыл 511,1 млн теңге 
берешек өндірілген.

Хабарламашы жұртшылықтың 
түсініспеушілігін тудырып жүр
ген жеке тұлғалардың көлік 
құрал дары салығы бойынша 
кеңірек тоқталып өтті. Бүгінде 
облыс бойынша 27447 жеке тұл
ғада 875,9 млн теңгенің көлік 
салығынан қарыз құралып отыр. 
Салық кодексіне сәйкес мен
шігінде көлігі бар жеке тұлға 
салықтық кезең үшiн соманы өз 
бетінше есептеп, келесі жылдың 1 
сәуіріне дейін төлеуі қажет. Егер 
көлік иесі өз бетінше төлемесе, 
көлікті есепке алуды және тіркеуді 
жүзеге асыратын уәкілетті орган 
– ҚР ІІМ автоматтандырылған 

режимде ұсынатын мәліметтер 
негізінде мемлекеттік кірістер 
органдары салық есептейді. Үш 
жыл ара лығында салықтарды және 
бюд жетке төленетін төлемдерді 
есеп  теуге, есепке жазуға немесе 
олар дың есептелген, есепке жа
зыл ған сомасын қайта қарауға 
құқылы.

Өткен жыл үшін көлік 
салығын «Біріктірілген деректер 
қоры» және «Сервис орталығы» 
ақпараттық жүйелері арқылы 
алынған ҚР ІІМнің көлік құрал
дары дерекқорының мәліметтері 
негізінде республика бойынша 
орталықтандырылған түрде 
Мемлекеттік кірістер комитеті 
есептейді. Жыл ішінде автокөлікті 
есептен шығарған кезде, жеке 
тұлғаның көлік салығының 
төлеу мерзімі келмейтіндіктен, 
сол жылға есептелетін салығы 
бет есебінде көрінбейді. Ол 

көрінбегендіктен қарыз болып 
шықпайды да, АвтоЦОНда 
көлікті мемлекеттік тіркеуден 
шығаруға кедергі болмайды. Ал, 
мемлекеттік кірістер органдары 
талап қою мерзімінде әр жылдың 
есептелген, төленгендерге тү
гендеу жүргізіп, салықты қайта 
есептеуге құқылы.

Одан басқа, 2015 жылдан 
бастап қарызы жоқ туралы анық
таманы жол полициясы органдары 
та лап етпейтін болды. Себебі сол 
жылдан бастап АвтоЦОН бағ
дар ламасы Біріктірілген салық
тық ақпараттық жүйесімен бірік
тіріліп, оның мамандарына жеке 
тұлғалардың бет есептерін көруге 
мүмкіндік қарастырылған. Олар 
бет есебі бойынша түгендеу 
жұмыстарын жүргізбей, қарызы 
жоқ деп тіркеу есебінен шығаруда. 
Осы келеңсіздіктерді болдырмау 

мақсатында департамент маман
дары АвтоЦОНда қызмет 
көрсетті және нұсқауға сай 2017 
жылы кері қайтарылды. Салық 
төлеушілерге қолайлы жағдай 
жасау мақсатында өткен жылдың 
қыркүйек айынан бастап бір маман 
АвтоЦонда жұмыс жасауда.

Көбіне автокөлік жоқ деп 
келіп жатқан салық төлеушілердің 
қатесі – сенімхат арқылы 
сатылған немесе жарамсыз күйде 
бөлшектеп сатылып кеткен, әлде 
металлоломға өткізіліп кеткен 
көліктерді полиция департаментіне 
барып, мемлекеттік тіркеуден 
шығармаған. Мұндайда көлік 
иесі салық төлеуші болып қала 
береді. Жеке тұлғалар тарапынан 
түсініспеушілік осы жерден 
туындайды. Көлікті сатқанда, сол 
мезетте сатусатып алу келісім
шарты бойынша өз иелігінен, 
яғни мемлекеттік тіркеу есебінен 
шығару қажет. Негізі жеке тұлға 
өз иелігіндегі көлікке Салық 
кодексіне сәйкес көлік салығын 
дербес есептеп, жыл сайын 31 жел
тоқсанға дейін төлеуге міндетті. 

Брифинг барысында М.Әбді
қалықов салық төлеуші лердің 
тағы бір күрделі мәселеге назар 
аударуы қажеттігін айтты. Са

лық кодексінде объекті салу ға 
арналған және тиісті мақ сатта 
пайдаланылмайтын, ҚР заң
намасын бұза отырып пайда
ланылатын жер учаскелері 
бойынша салықтың базалық 
мөлшері 10 есеге ұлғаятыны 
қарастырылған. Облыстық жердің 
пайдаланылуы мен қорғалуын 
бақылау басқармасының мә
ліметіне сәйкес барлығы 365 жер 
иеленуші анықталып, оның 124
нен бюджетке 54948 мың теңге 10 
еселенген мөлшерде жер салығы 
өндірілді.

Қазір жер учаскелері, мүлік 
нысандары, көлік құралдары 
туралы дұрыс емес мәлімет 
анықталса, түзету үшін онлайн 
режимде өтініш беріп деректер 
қорынан шығаратын қызмет 
ұсынылады. Ол қолжетімді және 
тегін. Бар болғаны «eSalyq 

Azamat» мобильді қосымшасын 
«App Store» немесе «Play Mar
ket»тен жүктеу қажет. Осы қо
сымшаның «Салық әмияны» 
арқылы түрлі қызметтер алуға 
болады. Сондайақ қосымшада 
мемлекеттік кірістер органдарына 
бару күні мен уақытын брондау 
мүмкіндігі де қарастырылған, өте 
қолайлы және уақытты үнемдейді, 
жүйкені тоздырмайды.

Жеке тұлға қарызының бар
жоғын мемлекеттік кірістер 
орга  нына келіп кезек күтпейақ, 
«eSalyq Azamat» мобильді қо сым
шасының «Салық әмияны» қыз
метін пайдалану арқылы немесе 
ЖСН жазып Мемлекеттік кірістер 
комитетінің kgd.gov.kz сайтынан 
көре алады. Қазір облыста «еSalyq 
Azamat» мобильді қосымшасын 
31239 адам пайдалануда.

Мұнан соң департаменттің 
мемлекеттік қызмет көрсету бас
қар масының өкілі Мұрат Жәденов 
кірістер органдарында көрсетіле
тін мемлекеттік қызметтер жайлы 
ақпарат берді. Бүгінде департамент 
көрсететін  44 мемлекеттік қыз
меттің, оның 27сі салық, 17сі 
кеден бағытында. Департамент 
және аумақтық мемлекеттік 
кірістер басқармалары 25 мем
лекеттік қызмет (18 салықтық 
және 7 кедендік) көрсетуде. Авто
мат тандырылған қызмет түрі  80% 
құрап отыр.

Биыл алғашқы жарты жыл
дықта  284735 мемлекеттік 
қызмет түрі көрсетілсе, оның 
ішінде электронды түрде көр
сетілгені 281179 немесе 98,8%, 
қағаз түрінде 3556 немесе 1,2%. 
Департаменттің аумақтық басқар
маларында Мемлекеттік қызмет 
көрсету қағидасына сәйкес 
көрсетіліп отыр. Әр орталықтағы 
өзінөзі басқару терминалдарында 
салық төлеуші кез келген 
қызметті eGov.kz Үкіметтің 
электронды порталы арқылы 
алу мүмкіндігіне ие. Өзінеөзі 
қызмет көрсету терминалдары 
арқылы есептіліктер тапсыра 
алады. Қажеттілік болғанда МКБ 
қызметкерлері практикалық қөмек 
көрсетеді. Қызылорда қаласы 
және Шиелі ауданы бойынша 
МКБ электронды кезекті басқару 
жүйесі орнатылған.

Бұл жүйе салық төлеушінің 
уақытын үнемдеуге бағытталған. 
Сонымен қатар, қызмет алушылар 
кезек күтіп уақыт шығындамайды, 
салық төлеушілердің ағынын 
реттеуге, сервис орталықтарында 
кезек пайда болуына жол 
бермейді. Салық төлеушілердің 
орташа кезекте күту уақыты 20 
минуттан аспайды. Орталықтарда 
арнайы модератор салық және 
кеден бағытында кеңес береді.

Электронды түрде көрсетіліп 
отырған қызметтің басым бөлігі 
– салық есептілігін қабыл дау. 
Өңірдегі салық төлеу ші лер   дің 
97,5% немесе 128269ы электронды 
түрде салық есеп   тіліктерін тап
сырса, қағаз түріндегісі 3227 
немесе 2,5% құрап отыр.

САЛЫҚ ТУРАЛЫ НЕ БІЛЕМІЗ?

Мамандар берген жауапта 
«Ұлттық цифрлық валюта – бұл 
Қазақстан Республикасы Ұлт
тық Банкінің цифрлық нысанда 
ұсынылған міндеттемесі сана ла
тын ақша қаражатының перс пек
тивалы нысаны, яғни келе шектегі 
заңды төлем құралы, құн өлшемі 
және жинақ құралы» делінген.

Цифрлық теңгені шығару 
бойынша шешім қабылдау үшін, 
ең алдымен, цифрлық валюта 
шешетін міндеттерді анықтау 
маңызды. Оның пайдасы мен 
зиянын, ақшакредит саясатына 
әсерін, қаржы тұрақтылығын 
және төлем экожүйесін, оны 
шығару және тарату әдісін, 
қолданылатын технологиясын 
жанжақты зерттеуді қажет етеді. 
Ұлттық Банк бұл жұмысты қаржы 
нарығының қатысушыларымен, 
сарапшылар қоғамдастығымен 
және халықаралық әріптестермен 
бірлесіп жүргізуді жоспарлап 
отыр. Алайда, айта кету 
керек, цифрлық теңгені енгізу 
туралы түпкілікті шешім әлі 
қабылданған жоқ. Ол уақыт 
енші сіндегі шаруа болғандықтан, 
мамандардың «Цифрлық теңгені» 
енгізу қажеттілігі және ар тық
шылықтары туралы келтірген 
дәлелдеріне тоқталып кетелік. 

Оның басқа ақшадан өзге
шелігі саналатын технологиялық 
артықшылықтары барлық аза
маттар үшін жаңа әлеуетті 
функционалдық мүмкіндіктерді 
– жылдам есеп айырысуды 
жүргізуді, қаражатты басқару 
мүм кіндігін, коммерциялық 
банктердің жұмыс кестелеріне 
байланыстырмай онлайн және 
оффлайн режимдерде есеп айы
рысуды жүзеге асыруды айқын
дайды. Бұл жобаның мақсаты – 
ҚР Ұлттық төлем жүйесін одан 
әрі дамыту және жаңғырту, жаңа 
сыртқы сынқатерлерге бейімдеу. 
Ұлттық Банк республикада 
төлем айналымында барлық 
қатысушылар қымбат емес, тез 
орындалатын, қолайлы және 
қауіпсіз төлемдерге қол же
тімділік ала алатындай Ұлттық 
төлем жүйесін құрып дамытуда. 
Цифрлық теңгенің инфра құры
лымы қаржы нары ғына қа
тысушылар үшін қосым ша құрал 
болады, олар оны пайдалана 
отырып, жаңа инно ва циялық 
сервистерді енгізе алады.

«Цифрлық теңге» мемле
кеттік қызмет көрсету және 
эконо миканың басқа да сала
ларын дамытуға мүмкіндік 
береді. Цифрлық төлемдердің 
республиканың барлық өңір
леріне таралуын одан әрі өсуін 
қамтамасыз етеді және қаржылық 
қызметтердің қолжетімділігін де 
арттырады. Келешекте оны енгізу 
трансшекаралық төлемдерді де 
арзан әрі қолайлы етеді.

Нарық қатысушыларының 
сенімімен қамтамасыз етілген, 
монетарлық реттеушінің міндет
темесі болғандықтан, бұл – 
заңды төлем құралы. Барлық 
жерде қабылданады, айналым 
құралы және құнның ыңғайлы 
өлшемі. Басқаша айтқанда, 
ақшаның барлық функцияларын 
орындайды және ақша құралы. 

Ал стейблкоиндер мен 
криптовалюта көбінесе қандай 
да бір міндеттемемен қамтамасыз 
етілмеген цифрлық қаржылық 
активтер ретінде анықталады. 
Технологиялық тәсілдерін ұқсас
тығына қарамастан, ақшаның 
барлық функциясы – айналым, 
жинақтау және төлем құралын 
орындай алмайды. Сонымен 
қатар құн өлшемі ретінде қызмет 
ете алмайды. Стейблкоиндер мен 
криптовалюталарды фиаттық 
ақшадан өзгеше ететін келесі 
ерекшелік бұл – желілік әсерлер. 
Әр жаңа пайдаланушының осы 
активтерге сенімінің артуы, ол 
бір уақытта құлдырауы немесе 
керісінше күшеюі мүмкін. Бұл 
тұтынушылар үшін әлеуетті 
үлкен тәуекелдерге, жоғары 

құбыл малылыққа әкеледі және 
крип товалюталардың ақша функ
цияларын орындауына мүмкіндік 
бермейді. Оларда азаматтардың 
мүдделерін қорғауға кепілдік 
бере алатын орталық банк 
деңгейінің кепілі жоқ және құны 
үнемі өзгеріп отырады.

Цифрлық теңгені енгізу 
кезінде қаражатты қолмақол 
ақшасыз қаражаттан цифрлық 
теңгеге аудару үшін қандай да бір 
директивті шаралар әзірленбейді. 
Жинақтау мүмкіндігі тұрғысынан 
цифрлық теңгеге процент 
есептелмейтіндіктен, ағымдағы 
шоттардағы қолмақол ақшасыз 
қаражат алдында цифрлық 
теңгенің артықшылығы (кэшбэк) 
болмайды.

Пайдаланушыларға банк
тік шоттардағы ақша мен цифр
лық теңге арасындағы негіз
гі айырмашылық цифрлық 
тең генің технологиялары қам
та масыз ететін жаңа төлем 
қасиеттерінде болады. Жаңа 
валюта есеп айырысудың жоғары 
қарқынын, 24/7 қолжетімділікті, 
операцияларды іркіліссіз орын
дауды, оффлайнтөлемді қам
та масыз етеді (яғни, желіге 
қосылусыз төлемді жүргізу 
мүмкіндігін береді). Қолмақол 
және қолмақол емес ақшаға 
айырбастауда сенімділік, қауіп
сіздік бар, қарапайым және 
қолайлы. Бір платформа шең
берінде түрлі банктік шоттарға 
онлайнаударымдар жасауға 
болады. Жекелеген ком мер
циялық банктердің жабық жү
йесінің электрондық ақша сымен 
салыстырғанда басқа цифрлық 
платформалар мен ықпал дастыру 
мүмкіндігі шы ғыс тары аз 
транзакцияларды жүзеге асыруға 
қолжетімділікті қамтамасыз 
етеді.

Төлемдерді жүргізудің әр
түрлі сценарийлерін тестілеу 
пилоттық жоба шеңберінде 
атқарылатын болады. Нәти же
сінде қарапайым ұялы теле
фондарды (смартфондар емес), 
төлем карточкаларын немесе 
басқа да төлем құралдарын 
пайдалану жолдары айқындалуы 
мүмкін. Цифрлық теңгені қол
жетімді гаджеттер мен мо
бильді құрылғылар арқылы, 
сондайақ ағымдағы қолма
қол ақшаға жатпайтын ақша 
арқылы пайдалануға болады 
деп болжанады. Бірақ қолмақол 
ақшаға жатпайтын қаражатқа 
қарағанда цифрлық теңгені 
оффлайн режимде де, яғни 
интернетсіз POSтерминалдарды, 
QRкодтарды, биометриялық тех
нологияларды және транзак ция
ларды жүргізудің өзге арналарын 
қоса алғанда, инфрақұрылымның 
ағымдағы элементтері арқылы 
пайдалануға болады.

Цифрлық теңге эмитенті – 
Ұлттық банк. Пилоттық жоба 
шеңберінде шығарылатын цифр
лық теңге бөлшек саудада қол
данылады, яғни оны көпшілік, 
соның ішінде жеке тұлғалар 
мен қаржылық емес ұйымдар 
да пайдалана алады. Жеке 
электрондық әмияндарға жазы
лады және олардың ара сында 
орын ауыстыра алатын бірегей 
цифрлық реттілік форма тында 
шығарылатын болады.

Ұлттық Банк сондайақ 
цифрлық платформаны техно
логиялық іске асырудың басқа 
да нұсқаларын қарастырады. 
Бұл ретте іске асырудың кейбір 
техно логиялық тәсілдері интер
нет желісіне қосылмайақ 
цифрлық теңгемен алмасуды 
қамтамасыз ете алады. Сонымен 
қатар оны онлайнтранзакциялар 
үшін пайдалануға болады.

Жаңа жобаны енгізу бір қатар 
бірегей технологиялық сипат
тамалардың арқасында Ұлттық 
төлем жүйесінің одан әрі дамуын 
қамтамасыз етеді.

Ы.ТҰРЛЫҒҰЛОВ 

САЛЫҚ

Sb

Облыстық мемлекеттік кірістер департаментінде өткен 
брифингте қатысушылар назарына жеке тұлғаларға мүлік, 
жер және көлік құралдарына салық төлеу жайы, салық және 
кеден саласында көрсетілетін мемлекеттік қызметтер туралы  
ақпараттар ұсынылды.

Ыдырыс ТӘЖІҰЛЫ,
«Сыр бойы» 

Жақында ҚР Ұлттық банк «Цифрлық теңге» жобасын 
жүзеге асыратыны туралы жазды. «Бұл не, оны енгізу 
мақсаты қандай, нендей артықшылықтары бар?» деген 
сұрақтарға жауап іздеп, Ұлттық банктің облыстық 
филиалына хат жолдаған болатынбыз.

Цифрлық 
теңге сыры

«Kids go free» 
бағдарламасы 
Туристік агенттіктер кі

рісшы ғыс туралы есеп беру
ге жоқ. Дегенмен, өткен жылы 
әуе рейстерінің 95 про центі 
тоқтатылып, сәуір айының өзінде 
4340 рейстің орындалмағаны 
көп нәрсені аңғартып тұр. Оған 
қоса сала өкілдерінің тығырыққа 
тірелгенін мемлекеттен көмек 
сұрап, дабыл қаққанынан білуге 
болады. Өткен жылы туризм 
бизнесінің өкілдері Үкіметке 
салықтан, түрлі жарналардан 
босатып, несиелері бойынша 
өсімпұлды тоқтатып, кейінге 
шегеруді, 13 жылға кепілсіз және 
процентсіз несие беріп, демалысқа 
жіберілген қызметкерлеріне 
бюд жеттен күн көрістің төменгі 
шегіндегі көлемде қаржы бөлуді 
сұрап, ашық хат жолдаған еді. 
Хатта туризм саласында 80 мың 
адам жұмыс істейтіні, олардың 
90% әйелдер екені, көпшілігі 
жалғызбасты немесе көпбалалы 
ана, отбасының жалғыз асырау
шысы екені келтірілді. Бұл рет
те Мемлекет басшысы Қасым
Жомарт Тоқаев мәселеге бірден 
көңіл бөлді. Басқа да айтарлықтай 
шығынға ұшыраған салалармен 
қатар Президент Жарлығымен 
туристік компаниялар 1 сәуірден 
1 қазанға дейін табыс салығынан 
босатылды. Жалпы салық бой
ынша төлем мерзімі де үш айға 
шегерілді. Осы шаралар туризмнің 
қайта тіктелуіне мүмкіндік берді.

Биыл 30 сәуірде Мемлекет 
басшысы «Қазақстан Респуб
лика сының кейбір заң намалық 
акті леріне туристік қызмет мәсе
лелері бойынша өзгерістер мен 
толықтырулар енгізу туралы» 
Заңға қол қойды. Заңда гидтер, 
туризм нұсқаушылары жеке 
кәсіпкер ретінде тіркелуі тиіс 
делінген. Сондайақ, шетелдік 
турис тен алым ұсынатын «Bed 
tax» жүйесі енгізілді. Бұдан 
басқа туристік пакет құрамында 
әкелінген әрбір шетелдік ту
рист, ел аумағында кәмелетке 
толмаған жолаушыларды әуе
мен тасымалдағандағы  ту рис
тік өнімге енгізілген би лет  үшін 
субсидияланады. Кәсіпкерлік 
субъек тілерінің сани тарлықги
гие налық талаптарды ұстауға 
арналған шығындарының бір 
бөлі  гінде субсидиялау көзделген. 
Турис тік жолдамаларды туро

ператорлар енді өз бетінше де, 
турагенттерді бизнеске тарту 
арқылы да сататын болады. Мем
лекет Қазақстанға тартылған 
әрбір шетелдік турист үшін 
туроператорларға ақы төлемек. 
Сонымен қатар ішкі туризмді 
ынталандыру мақсатында мем
лекеттік бюджет есебінен «Кids 
go free» бағдарламасы іске асыры
лады. Ол балалардың жеңілдікпен 
ұшуына көмек теспек.

«Бұрынғымен 
салыстыруға келмейді»

Жалпы, туроператорлық қыз
метке лицензия екі түрге бөлінеді 
– шығу және келу. Бү гінде өңірдегі 
ахуалды сара ласақ, 13 туристік 
фирма жұмыс істейді. Облыстық 
кәсіпкерлік және туризм бас
қармасы оның қатарында «Акме 
Кызылорда», «Саяхат», «Ту
рАн», «Orda Tour», «Тур Салон», 
«Golden Tour», «DanatAi» секілді 
фирмалар барын алға тартты. 
Оның 10ы әуе, темір жол билетін 
сату, шығу туризмімен айналыс
са, қалған 3уі ішкі туризмді аяққа 
тұрғызуға күш салуда. Толымды 
тәжірибесі қалыптасқан «Тур Са
лон»  туристік фирмасының ди
ректоры Перизат Бекназаровамен 
тілдесу барысында коронавирус 
саланы тұралатқанын, биыл соны  
оңалту жүріп жатқанын білдік.

– Өткен жылы отандық туропе
раторлар жазғы мау сымды үлкен 
үмітпен әрі үреймен күтті. Бірақ, 
әлемдік пандемия тек қазақстандық 
туристік кластерге ғана емес, 
экономикасының айтарлықтай 
бөлігі осы салаға тәуелді Түркия, 
Мысыр, Қытай мен Еуропаның 
бірқатар елдеріне үлкен соққы 
болды. Салаға қолдау көрсетіліп, 

бірқатар жеңілдіктер ұсынылды. 
Дегенмен, ешқандай түсім түспей 
тұрып, қызметкерлерге жалақы 
беру қиындық тудырды. Бұл 
қызметкерлерді қысқартуға дейін 
әкелді. Оның үстіне шетелдік 
бағыттарға шектеу қойылып, 
екінші карантин, яғни локда
ун енгізілгелі азаматтар алдын 
ала бронь жасалған рейс терден 
толықтай бас тартып жатты. 
Эпидемиологиялық жағдайдың 
тұрақталғаны сәл де болса 
көмектесті. Ара қа шықтықты 
сақтау, бетперде тағу, оқшаулану 
сияқ ты қауіпсіздік шаралары 
турис тер санын арттырып жа

тыр. Әуе рейстері біртіндеп 
қайта жандана бастады. Бірақ, 
қазіргі сұранысты бұрынғымен 
салыстыруға мүлде келмейді. 
Клиенттер вирус жұқтырып ал
маймын ба, шекараны жауып тас
тамай ма деген үреймен екіойлы 
болып жүреді. Қазір небәрі 4 бағыт 
бойынша ғана саяхаттауға бола
ды. Олар – Түркия, Біріккен Араб 
әмірліктері, Грузия, Черногория. 
Еліміздің «қызылдан» «сарыға», 
«сарыдан» «жасыл аймаққа» ау
ысуы көптеген әуе бағыттарының 
жабық болуына әкеліп отыр, – 
дейді ол.

Фирма директоры сани тарлық 
талаптардың сақталуы және ПТР
тест мәселесіне қатысты сауалдарға 
да жауап берді. Оның айтуын
ша, тест қорытындысы маңызды. 
Мәселен, Дубайда Қазақстаннан 
келген туристер қайтадан тест 
тапсырмайды және тек 12 жас тан 
жоғары балалардан талап етіледі. 
Ал, Мысыр елінде 6 жасқа дейінгі 
балалар ғана тесттен босатылған. 
Мұнда да анықтама болған  
жағдайда  турис тер қайтадан тест 
тапсырмайды. Елге келерде Шарм
эльШейхтегі мемлекеттік емхана
лардан шамамен 30 долларға ПТР 
тапсыруға мүмкіндік бар. Биыл 15 
наурыздан бастап Түркияда дема
лам деушілер ұшардан 72 сағат 
бұрын тиісті онлайн форманы тол
тырып, теріс нәтиже анықталған 
тест қорытындысын ұсынуы тиіс. 
Сонымен қатар Стамбул немесе 
Сабиха Гекчен әуежайларында 
ұшардан 8 сағат бұрын ПТР тапсы
руына болады. Грузия елінде де 72 
сағат ішіндегі тест қорытындысы 
жарамды. Үш күн өтсе, қосымша 
тест тапсыруыңыз қажет. Бұл – 3 
мәрте тест тапсыру керек деген сөз. 

Бағаға сапа 
сай болса
Ал, ішкі туризмге келетін 

болсақ, өткен жылы танымал 
«Sojern» маркетингтік компаниясы 
пандемия ішкі туризмді дамытуға 
серпін беруі тиіс деген болжам 
жасаған. Бұл ретте осы саланы алға 
сүйресем деген бизнес өкілдері 
былтыр қарқын азайғанын, ал 
биыл оның орнын толтыруға 
жұмыс істеліп жатқанын айт
ты. Шынында, кейінгі жыл
дары ішкі туризм көрсеткіші 
қарқынды болған. 2019 жылы 
елге 6,6 млн турист қонақтаған, 
ол 2018 жылмен салыстырғанда 
13%ке артық. Өткен жылы 
бұл көрсеткіш 6070 процентке 
азайған. Бүгінде отандық тури
стер Маңғыстау, Бурабай, Алакөл 
курорттық аймақтарына баруға 
ынталы. Туристердің ПТРмен 
ғана емес, «Ashyq» мобильді 
қосымша арқылы кіруіне бола
ды. Вакцина алған болса, сол 
сертификат арқылы ПТР та
лап етілмейді. Қосымша айта 
кететін жайт, жаңағы талап
тар шеттен келген меймандарға 
да қатысты. Шетелдіктерден 
«Ashyq» мобильдік қосымшасы 
сұралмайды. Олар тек вак
цина мен ПТР тесттің қоры
тындысына сәйкес қабыл да нады. 
Сондайақ, турбизнес өкілдері 
аймақта жобалық кеңсе аясында 
«Visitorda.kz» ресми ақпараттық
туристік сайты әзірленгенін айт
ты. «Возрождение» аралындағы 
кеме қалдықтары орналасқан ау
мақтан аспан астындағы мұра
жай ашу жұмыстары пысық талып 
жатқанын және алда «Байқоңыр» 
ғарыш айлағы, «Қорқыт ата» 
мемориалдық кешені, Сығанақ, 
Жанкент қалашықтары мен басқа 
да тарихи орындарға таным
дық экскурсиялар ұйым дас
тырылатынын жет кізді. Айта кету 
керек, қазір облыста 4 жағажай, 
4 шипажай, 11 демалыс орны, 
30 жол бойындағы сервистік 
кешен, 113 орналастыру орны 
демалушыларға қызмет көрсетеді. 
2025 жылға қарай саланың үлесін 
8 процентке жеткізу мәселесі на
зарда. 

Туризм индустриясының эко
номиканы дамытуда ықпалы зор. 
Оның халықаралық байланыс
та және валюталық түсім көзі 
ретінде маңызы айтарлықтай. 
Әрқайсымызда ішкі туризм да
мыса деген тілек те бар. Бірақ, 
әлеуметтік желіні ашсаңыз, «Жол 
жөнделсе, шетелге бармайақ, 
елімізде демалатын едік», «Бағасы 
қымбат, қызмет көрсету нашар» 
деген пікірлердің әлі де болса 
азаймағанын аңға расыз. Оның 
үстіне пандемия жығылғанға 
жұдырық болды. Олқылықтардың 
орны толуы тек уақыт еншісінде 
және бұл дүниелер әлі де жұмысты 
күшейту керек дегенге саяды. Ал, 
туристік фирмалар әлем бойын
ша ахуал толығымен тұрақталса, 
жағдай да оңалады деп отыр. Шы
нында, инфрақұрылым жақсарса, 
туризм қосымша жұмыс орында
рын қа лыптастырса, белсенділікке 
ық пал ете түсетіні анық.

Туризм еңсесін 
қашан тіктейді?

Бұрын базар аралап, 
сауда орнына өзіміз ба
рып, затты таңдап алсақ, 
енді дүкеннің Іnstagram 
парақшасын іздейтін бол
дық. Талап өзгерді. Желіге 
өнімнің сапалы фото, видео
сын жариялап, қызықты әрі 
қатесіз мәтінмен жарнама 
жасайтын, жылдам бай
ланыс орнататын кәсіп
керлерге таңдау түсті. Мұн
дайда сұраныс пен ұсыныс 
бірбірін адаспай табу үшін 
кәсіпкерге SMM білім ке
рек. Бұрыннан бұл сала
да тәжірибесі бар Ботагөз 
кәсіпкерлерге қолдау ке
регін түсінді.

– Былтырға дейін жұ 
мысын онлайн жүр гізу ге 
бейімделген кәсіп керлер 
жет кілікті болатын. Деген
мен, пандемия уақытында 
SMM мамандарына сұра
ныс артты. Бұрын респуб
ликалық жобаларда PR, 
SMM маманы болып жұмыс 
атқарған тәжірибем бар. 
Сондықтан облыста он
лайн бизнес жүргізуге 
кө мек  тесетін мамандар 
оқыт   сақ деген ой келді. 
Елі мізде инфобизнеспен 
айна  лысатындар сабақты 
онлайн үйретеді, ендеше 
біз оффлайн сабақ берейік 
деген шешімге келдім. 2017 
жылдан бастап «Еңбек» 
мемлекеттік бағдарламасы 
аясында шаштараз, виза
жист, маникюр шеберлерін 
оқы татынбыз. Ал, қазіргі 
нарыққа SMM маман
дары қажет. Бірақ бұл 
мамандықты мемлекеттік 
бағдарламаға енгізу үшін 
кейбір критерийлерге сай 
келуі тиіс екен. Оған бі
раз уақыт керек болды. 
Сон дықтан қалалық жұ
мыспен қамту бөлімінің 
сол кездегі басшысы Ин
дира Ақжігітоваға барып, 
жобаның өзектілігі туралы 
кеңінен айтып бердім. Ол 
жобаны жоғары бағалап, 
қолдауға тырысатынын 
жет кізді. Осылайша «Баста
маларды қолдау» қоғамдық 
қорының қаржылай көмек
тесуінің арқасында жұ
мысты бастап кеттік. Тре
нер ретінде маған ақы 
төленгенімен, оқушылар 
тегін білім алды, – деді 
Ботагөз Нұрлыбекқызы. 

Сабақ мерзімі екі ай 
болғанымен, жаңа білім 
оқушыларға үлкен табыс 
әкелді. Нәтижесінде бірі 
қомақты қаржы тапса, бірі 
кәсібін ашты.

– Курс кезінде әлеу меттік 
желілерді тиімді қолдану, 
менеджмент, маркетинг де
ген не екенін, фотоконтент 
жасау, тұтынушы санын 
көбейту, онлайн байланыс 
орнату  жолдарын үйреттік. 
Курстың ерекшелігі – жұ
мысты онлайн атқарып, 
бірнеше кәсіпкердің Insta
gram парақшасын қатар 
жүр гізуге болады. Айта лық, 
Ақжан Нұрлан курс бары
сында шағын және орта 
кәсіп иелерінің әлеу меттік 
желідегі парақшаларын 
жүр гізіп, екі ай көлемінде 
550 мың теңге табыс 
тапты. Самал Рахато
ва да бірнеше кәсіптің 
желідегі онлайн қызметін 
ұйымдастырды. Нұрбақыт 

есімді оқушым қырғауыл 
өсіру шаруашылығын аш
са, Нұрислам пандемия 
әсе рінен тұралап қалған 
СТО қызметін жанданды
рып, қала ғана емес, ау
дан тұрғындарынан тап
сырыс ала бастады. 
Бала   лар массажисі болып 
еңбек ететін Назым атты 
шәкір тіміз осы салаға бет 
бұрса, Құралай Найзабай 
бірнеше тіс емханасының 
SMM маманы болып, 
отбасылық кәсібін дамыт
ты. Байқағанымыз, SMM 
мамандығын әр кәсіпкер 
оқып алса, артық етпейді. 
Себебі бизнесті жүргізудің 
бірденбір жолы – осы. 
Сондайақ, өзі жалдаған 
SMM маманы қалай жұмыс 
істейтінін білу, бағалау үшін 
де білім керек, – деді ол. 

Бүгінде еті тірі, епті, та
бысты кәсіпкерлер SMM 
мамандарының қызметіне 
арқа сүйейді. Бұл – нарық 
талабы. Сондықтан Ботагөз 
Нұрлыбекқызы SMM ма
мандарын даярлауды мем
лекет тарапынан қолға алу 
керек дейді. Ал, өзі ақылы 
негізде «Insta Star» жоба
сын жүргізіп, 50ден аса 
адамды оқытты. Осы кезге 
дейін еліміздегі және ТМД 
елдерінің мамандарынан бі
лім жетілдірген Ботагөзден 
копирайтер, тар гетологтың 
қандай қызмет атқаратынын 
да сұраған едік.

– Копирайтер – мәтін 
жа затын маман. Мәтін 
бірінші сөйлеміненақ, сіз
ді өзіне тартып тұрады. 
Сол арқылы тауарды сатып 
алуға дейін апарады. Тар
гетолог – мақсатты ауди
торияны анықтай отырып, 
арнайы функциялар аркылы 
жарнама жасайтын маман. 
Мысалы, Googleда бір зат
ты, кызмет түрін іздесеңіз, 
интернет сізді есінде 
сақтап қалады. Байқасаңыз, 
келесіде сіздің алдыңыздан 
сондай жарнамалар шыға 
береді. Бұл – таргетологтың 
еңбегі. Instagram, Facebook 
біздің жасымызды, қызы ғу
шылығымыз, тұра тын өңі
рімізді біледі. Ал, таргет 
жасағанда максатты ауди
тория, тұтынушының жасы, 
өңірі таңдалады. Айталық, 
косметика сататын дүкеннің 
тұтынушылары 1565 жас
тағы әйелдер болса, жарнама 
осы аудиторияға көрінеді, – 
деді ол. 

SMM мамандарын оқы
ту үшін арнайы компания 
ашқан Ботагөз Қорқыт ата 
атындағы Қызылорда уни
верситетінің медиа ор та
лығын да басқарады. Сон
дайақ, кәсіпкер «Хабиби» 
той салоны мен сұлулық 
салонының қызметін де 
жүргізеді. Байқағанымыз, 
табысты болудың жолы – 
сан тарау.

– Кей адамдар SMM 
саласының да дәурені 
өтеді дегенді жиі айтады. 
Бірақ, білімге ынта қойып, 
үйренуге ұмтылыс болған 
кезде адамға ештеңе коркы
нышты емес. Ең бастысы, 
қай қызметке де шын ниет
пен кірісу керек, сонда ғана 
жұмысың табыс әкеледі, – 
деді елгезек Ботагөз.

Сиқырлы SMM 
сабақтары

Пандемия уақытында оффлайннан онлайнға 
көшу бизнес иелеріне оңай тимеді. Instagram 
жүргізіп, YouTube-та жарнамасын жолға қойғандар 
карантинге тез бейімделді. Интернет арқылы тап-
сырыс қабылдап, тұтынушысын жоғалтпады. Ал, 
әлеуметтік желінің талабын түсінбегендер табыссыз 
қалды деуге болады. Сондықтан журналист, PR 
маманы әрі кәсіпкер Ботагөз Бақбергенова SMM 
мамандарын оқытуды қолға алып, осы бағытта 
«BB group online» компаниясын ашты.

Айдана ЖҰМАДИНОВА,
«Сыр бойы»Sb

Қазір пластиктен жасалған бұйым, 
ойыншықтар мен кәдесыйлардың 
түрі сан  алуан. Бұл – ІТ саланың бір 
жетістігі. Айталық, 3Д модельдеу 
бағдарламасы арқылы бұйымның 
бейнесін компьютерде нақты өлшемде 
сызып, 3Д принтер арқылы суретті 3 
түрлі бейнеде шығаруға болады.

22 жастағы Фархат Орынбасар қызық 
әрі күрделі саланы Қытайда жүріп үйренді. 
Мектеп бітірген соң көрші елдер Ресей не
месе Қытайда оқимын деген шешімге келді. 
Бала күннен компьютерге бейім әрі ғылыми 
жобалардан қалмайтын Фархат Қытайдағы 
емтиханды сәтті тапсырды. Бұл таңдауына 
әпкесінің де Бейжіңде білім алуы әсер еткен бо
латын. Осылайша ол Геонау ка университетіне 
«Автоматтандырылған басқару» мамандығы 
бойынша оқуға қабылданды.

Студент кезіненақ ІТ сала бойынша 
алысжақын шетелдердің тәжірибесін зерт
тей бастады. Оқуды аяқтап елге келген соң, 
3Д принтер арқылы өнім жасауға қызықты. 
Ол үшін «Бастау бизнес» жобасында оқып, 
арнайы бинзес жоспар дайындады. Ерек
ше әрі тиянақты жоба бірден назарға ілікті. 
Осылайша, «Еңбек» бағдарламасы арқылы  
3 мил лион теңге грант ұтып алды.

– Бұл кәсіпті наурыз ай
ында бастадық. Керекті құрал
жаб дық тарды Қы тай елінен 
алдырдық. Қазір пластиктің 
бір неше түрінен терезе бөл
шек терін, бассейн деталь
дарын, кәдесый, ойын шық 
мүсіндер мен лампалар 
жасаймыз. Қызылорданың 
нарығы өте құбылмалы. Басқа 
қалаларға қара ғанда, сұраныс та 
жоғары емес. Сондықтан нарықты 

зерттеп, зауыттармен бірлесіп жұмыс 
істеуді қолға алдық.  Жуырда осы 
бағытта америкалықтардың жүйесін 
пайдалану, тәжірибесін іске қосу 
мақсатында вебинар ұйымдастырдық. 

Нәтижесінде жаңа жоба әзірлеп жа
тырмыз, – деді ол. 

Бүгінде медицина, құры  лыс 
сынды салалар да 3Д принтер

мен құралжаб дық тар жа
сау өндіріске енгізілген. ІТ 
саланың бұл бағытындағы 
маман дықтар еліміздегі 
«Жаңа мамандықтар атла
сында» да бар. Сондықтан 
қызылордалық жас тар
дың жаңа бағытта бизнес 
бастағаны қуантады. 

А.НҰРТАЙҚЫЗЫ

ІТ бағыттағы жаңа бизнес
БАСТАМА

Жадырап жаз келіп, ел еңбек демалысына қамдана 
бастағанда туризм саласында да жұмыс қызады. Пандемия 
өршіген тұста оның тұралағаны рас. Министрлік өзге елдерде 
демалып жатқан қазақстандық туристерді қайтару пробле-
масымен бетпе-бет келгені де есте. Мәліметтерге сүйенсек, 
Үкімет алдын ала енгізген шығу туризмі саласындағы 
азаматтардың құқықтарына кепілдік беру жүйесі тетігінің 
арқасында бір апта ішінде 5913 қазақстандық азаматты елге 
қайтаруға мүмкіндік алған. Бұдан бөлек, қаржылық проб-
лемалар да қылаң берді. Эпидемиологиялық жағдайдың 
біртіндеп тұрақталуы туристік нарықты жоспарлы қалыпқа 
келтіруге жол ашуда. Қазір салада нендей өзгеріс бар және 
туризм еңсесін қашан тіктейді? Өзекті сауалды тарқатсақ.

Мөлдір ҚАЛЫМБЕТ,
«Сыр бойы»Sb

Әсіресе, жыр өнерінің Кетеге 
қонып, Шөмекейге түстенгендігі 
туралы талай аңыздар сақталған. 
Белгілі орыс ғалымы Григо-
рий Потаниннің «Ән періштесі 
Сырдарияға келгенде өте төмен 
ұшқан секілді» деген пікірінде 
үлкен мән жатыр. Сырдың бо
йында аңыз аты осы кезге дейін 
өшпей келе жатқан жалғыз сал 
бар. Ол –  Жөнелдіктің Ешния-
зы!

 Осы жерде сал атауының 
мәніне, оның не үшін осылай 
аталғанына өз пікірімді қоса 
кетуді жөн көрдім. Қазіргі 
ғалым дардың пікірінше «Сал-
дар – елдің еркесі болған. Бол
мысбітімі бөлек жаралған сал-
дарды бүгінде, бәлкім, түсіну 
қиын шығар. Жалпы, сал 
атауының түптөркіні кәдімгі 
сал ауруына қатысты қойылса 
керек. Себебі салдар, әлгінде 
айтқанымыздай, еркелігі сонша, 
ел кезіп жүріп белгілі бір ауылға 
жетіп қалғанда елді мекенге 
кірмей, шалқалап жатып алады 
екен. Қашан ауылдың әдемі қыз
келіншектері келіп, қолтығынан 
сүйеп әкетпейінше, сал ауру-
ына шалдыққандай, орнынан 
қозғалмайды екен. Сондықтан 
«сал келе жатыр» дегеннен 
жұрт оларды күтіп алатын ар-
найы адамдарды дайын дап, 
төбелеріне хан көтерген және 
салдар әлемжәлем, қалай болса 
солай киінетін болған» дейді. 

Бұл, менің ойымша дұрыс 
пікір емес. Салсерілер сегіз 
қырлы, бір сырлы жандар 
болғаны бәрімізге мәлім. 
«Жігітке жеті өнер де аз» деп 
дана халқымыз тегін айтпаса ке-
рек. Салсерілер сан түрлі өнерді 
игерген, олар ақын, әнші, компо-
зитор ретінде қазақтың өнерін, 
музыкасын дамытқан. Жаңа бе-
леске көтеріп, әншіліксазгерлік 
шығармашылықтың өзіндік озық 
үлгіөрнегін қалыптастырғанын, 
поэзия мен музыканың, халық
тың ойынсауық өнерін ұш
тастырып келгенін, ең бас тысы 
қазақ поэзиясының дамуына 
зор үлес қос қанын әдебиетші, 
өнер танушы ғалымдар әлі күнге 
дейін зерттеп келеді.

Қазақ мәдениетінде өзінің 
түптөркінін ежелгі дәуірден 
алатын салсерілік өнер – 
ұлттық өнеріміздің асыл тастай 
жарқыраған жауһары, алтын тіні, 
тұма бұлақтай қайнар көзі, жота-
лы белесі. Ол жөнінде аз айты-
лып, жазылып жүрген жоқ. Бұл 
тарапта ғалымдар, зерттеушілер 
өз ойпікірлерін, тұжырымдарын 
жасаған. Сал мен серіліктің өнер 
ретіндегі болмысы, табиғаты, 
шығу тегі мен төркіні жөнінде 
Ш.Уәлиханов, Г.Потанин, 
А.Аленторов, А.Васильев, 
М.Ж.Көпеев, Ә.Диваев, С.Сей
фуллин, М.Әуезов, С.Мұқанов, 
Ә.Марғұлан, Б.Бекжанов, 
М.Габ  дул лин, С.Садырбаев, 
С.Қас  қа ба сов, т.б. еңбек терін
де қызғы лықты байламдар жа
салған.

Осы зерттеушілердің байып-
тауларына көз жүгіртсек, сал
серіліктің түптөркіні ерте заман-
дардан басталғанын аңғарамыз. 
Ғұлама ғалым, тарихшыархео
лог, өнертанушы, этнограф, 
әдебиеттанушыфольклорист 
Әлкей Марғұланның оның 
шығу төркініне байланысты 
мына бір байламдарына құлақ 
түрелік: «Сал, сері – екеуі де ескі 
дәуірден сақталып келе жатқан, 
халықтың тіршілігіне көп 
жаңалық кіргізген, әдебиетке, 
ойсанаға көп әсер еткен қазақ 
мәдениетінің бір жарқын 
белгілері.

Тарих көзімен қарағанда, 
серіліктің түпкі негізі түрік 
қағанаты кезінен шыға бастаған. 
Серілікті әдет қылған ойшыл 
кісінің бірі атақты Иоллық де-
ген кісі. Ол өзін ғажайып аңшы, 
мерген, атты әдемілеп ұстайтын 
атсейіс, сонымен қатар ол 
асқан ақын, жырау. Ағалары 
Білге хан мен Күлтегін қайтыс 
болғанда оларға арнап эпика-
лы оқиғаларды әдемілеп құрып, 
оны тасқа жазып қалдырған да 
осы атақты Иоллық тегін». 

Кейбір діни деректерде 
сопы лық ілімнің биік шыңы 
«Силсалаға» апарып қоятын 
жазбалар да кездеседі. Сил
сала – шынжыр, тізбек де-
ген мағынаны береді. Бұл да 
– құлақ қоюға тұралық дерек. 
Түркістандағы (Яссы) Құл Қожа 
Ахмет Яссауи (Әзірет Сұлтан) 
негізін қалаған Яссауия та-

рихаты қазақ хандығындағы 
әлеуметтік, діни, мәдени, саяси 
үдерістерге әсер етіп отырған. 
Тарихаттың құрамында түрлі 
жүйелер (институт) пайда 
болған. Салсерілер осы көп 
қырлы институционалдық 
жүйенің батырлық, әскери жағы
мен тығыз байланысты болған. 
Олар ханның алдына барғанда 
қару асынып отыруға құқылы 
болған. Меніңше бұл нұсқа 
жақын әрі шын мәні де осын-
да секілді. Болмаса, ауылдың 
шетіне келіп, ауытқушылығы 
бар жандай құлап жатқан 
адамның қандай қадірі болмақ? 
Кешегі кеңестік уақыттағы 
діннен, тілден, ұлттық болмыс
тан бездіріп жатқан кездегі 
құйтырқы саясаттың әсерінен 
болған қателіктерді түзетуіміз 
керек. 

Ешнияз  салдың  Сыр бо
йының жыраулық өнерінде 
даңғыл жол, дара соқпақ қал
дырғанын ұлттық мәде ниеттен 
хабары бар әр адам біледі. 
Әкесі Жөнелдік те өнерден 
қаражаяу емес, халық меңгерген 
кісі болған. Біздің негізгі 
айтпағымыз Ешнияз баласы 
Жүсіп хақында болмақ. Кете 
Жүсіп, би Жүсіп, ақын Жүсіп, 
жырау Жүсіп атымен Алашқа 
таныс Жүсіп Ешниязұлы 1871 
жылы Қазалы уезіне қарасты 
Ақтайлақ кезең деген жерде 
дүниеге келген. Жастайынан 
өнерге құштар болған Жүсіп 
өлең шумақтарын жаттап, кезі 
келгенде жанынан шығарып, 
өнерге қадам басса керек. Сыр 
елінің белгілі ақыны Қуаныш 
Баймағанбетов «Сымбатты 
Сырдың сұлу сүлейлері» дейтін 
толғауында:

– Баласы Ешнияздың 
Жүсіп ақын,

  Адам аз білмейтұғын 
Жүсіп атын.

  Қалам мен домбыраға 
бірдей еркін

Жел сөзден жері жоқ ед 
қысылатын – 

деп, Кете Жүсіптің шығарма
шылығына жоғары баға береді. 
Міне, көзінің тірісіндеақ ха
лық  тың ықыласына бөленіп, 
ақындық та, азаматтық та 
келбетін қалыптастырған ша
йыр дың артында қаншама 
терметолғау, қиссадастандар 
қалды. 

Үш  жүздің  басы  қосылғанда 
халықтың назарында болған би, 
қара сөздің қаймағын қалқыған 
шешен, қолына домбыра алса, 
таңдытаңға ұластырған жыршы 
алдаспандай жарқылдап 1937 
жылы 66 жасында кіндік қаны 
тамған топырақта қаза тапқан. 
Шайырдың қазасы жайлы да 
әртүрлі алыпқашпа әңгімелер 
бар. Бір әңгіменің ыңғайы жап-
пай қуғынсүргіннің әсерінен 
десе, енді бір дерек өз ажалынан 
қайтқандығын айтады. Жүсіп 
атамыздың өлең жазу бағыты 
басқа  тұстастарына ұқсамайтын, 
маржаннан моншақ тізгендей 
бір сөзі, бір сөзінен асып 
түсетін бейне бір жаһұт ойдың 
қордасы, асыл сөздің жиынтығы 
дерсің!  Жүсіптің бел баласы 
Мұзарап, оның баласы Сабытқа 
дейін қатары бұзылмай жет-
кен жыраулық өнер тыныстап 
тұрғандай. Шынжыр болып келе 
жатқан дәстүрлі өнердің үзіліп, 
текті әулеттің кейінгі ұрпағына 
сабақтаса алмай жатқанына жа-
нымыз ауыратыны да жасырын 
емес. 

Биыл  Кете  Жүсіптің туға
нына 150 жыл толғалы отыр. Сыр 
сүлейінің құрметіне берекелі 
күзге қарай  облыстық  мәдениет 
басқармасының қолдауымен 
халық шығармашылық орта
лығы республикалық жыршы
термешілер байқауын ұйым дас
тырғалы отыр. Бұл – сүлейлер 
елінің жыршыжырауларға де-
ген құрметі һәм өткеннің ұмы
тылмауы үшін жасап жатқан игі 
шарасы. 

Заманында шашасына шаң 
жұқпай, думанды топты бастаған 
Кете Жүсіп Ешниязұлының 
шығар машылығы насихатталып, 
сүлей аты ғасырдан ғасырға 
жал ғасып, ұрпақтан ұрпаққа 
жете береріне сеніміміз мол. Құс 
қанатымен ұшып, құйрығымен 
қонатыны секілді, артында 
қалған мол мұрасын дәріптеуде 
ізін жалғар ізбасар ұрпақтары 
абыз  атаның аманатына қиянат 
жасамайды.

Берік САЙМАҒАНБЕТОВ,
жыршы

Адам аз 
білмейтұғын 
Жүсіп атын

Биыл тұтас бір елді аштықтан 
аман алып қалған Арал 
балықшыларының ерлігіне тура бір 
ғасыр, яғни, 100 жыл толады. Осы-
нау тарихи оқиғаға Халық комиссар-
лары кеңесінің төрағасы В.Ульянов 
(Лениннің) өтініш хаты себепші 
болды. 

Онда қысқаша былай делінген: «Арал 
теңізінің балықшыларына, жұ мыс шы 
жол дастарға. Халық комиссарлары Сове
тінің шақыруы. 7 қазан 1921 жыл. 

Қымбатты жолдастар! Сіздерге бүкіл 
Поволжьені және Приуральенің бір бөлігін 
аса зор бақытсыздық – бұрынсоңды болып 
көрмеген аштық жайлағаны туралы ха
бар, әрине, жеткен шығар. Астрахань мен 
Пермь губерниясына дейінгі құрғақшылық 
барлық жерде егінді де, шөпті де түк 
қоймай күйдіріп кетті. Миллиондаған 
адам, еңбекші шаруалар мен жұмысшылар, 
миллиондаған мал қырылайын деп тұр 
және қырыла бас тады. 

Орыстар мен мұсылмандарға, отырық
шылар мен көшпелілерге, бәрінен де, егер 
олардың жағдайы жақсы жерлердегі 
жолдастары – жұмысшылар, еңбекші 
шар уалар, бақташылар мен балықшылар 
көмекке келмесе, оларды қайырымсыз 
өлім күтіп отырғаны ақиқат. Қазандық, 
уфалық, самаралық және астраханьдық 
ашығушылардың бар үміті – олардың 
өздері сияқты ешкімнің қанын сормай
тын, өз еңбегімен күн көретін, күсті 
қолды еңбекші адамдардың пролетарлық 
ұлы ынтымағына (келісуіне) негізделіп 
отыр. Сіздердің Арал теңізіңізде балық 
аулау жайы жаман емес және сіздер онша 
жаман тұрмайсыздар. Сіздер аулаған 
балықтарыңыздың бір бөлігін аштықтан 
ісініп кеткен кемпір мен шалдарға, бір 
жыл шамасы бойы жер өңдеуге бай
ланысты барлық ауыр жұмыстарды 
ашығуына қарамастан атқарып жүрген 
8 миллион күйзелген еңбеккерге, ең ақыры, 
бәрінен де бұрын қырылып кетуі мүмкін  
7 миллион балаға беріңіздер. 

Қымбатты жолдастар! Арал балық
шылары мен жұмысшылары, жомарт 
көмек теріңізді аямаңыздар! Сіздер тек 
адам арына ғана тиісті іс істемейсіздер, 
сонымен бірге сіздер жұмысшы 
революциясының ісін нығайтқан боласыз
дар. Сонымен, сіздер бүкіл дүние жүзіне, 
тіпті бәрінен де бұрын бүкіл еңбекшілерге 
бірбірінен ең алыс мекендерде тұратын 
пролетарлардың біріненбірі аса кең 
көлемде көмектесуі негізінде құрылған 
жұмысшы совет мемлекетінің қуаты той
тарылмайтынын көрсетесіздер».

Ал, балық аулау – өзіндік тарихы 
бар кәсіп. 19011904 жылдары «Орын-
борТашкент» темір жолын салу балық 
шаруашылығының дамуына кең мүмкіндік 
ашты. Аралға Волга бойынан, Астрахань 
өңірінен балық аулауды, өңдеуді білетін, 
оны мамандық етіп иеленген балықшылар 
келіп қоныстана бастады. Көшіп 
келушілердің көпшілігі Аманөткел және 
Бөген елді мекендеріне қоныстанды. 1904
1910 жылдары Аманөткелге бірден оралдық 
40 отбасы көшіп келген. Балық кәсібін 
жақсы меңгерген орыс көпестері жергілікті 
халықты  оның қырсырына үйретті. Екінші 
жағынан оларға аз мөлшерде жалақы беріп, 
қанады да. 

1921 жылдары Арал төңірегінде 
балық аулаумен айналысатын бірнеше 
серіктестік құрыла бастағанды. Алғашқы 
серіктестіктер Бөген, Аманөткел, Қара
шалаң, Қаратерең, Ұялы, Ауан, т.б. елді ме-
кендерде құрылған еді. 19201930 жылдары 
балық артеліне айналған. 

Балықшылардың ерен еңбегі ту-
ралы кезінде Шарап Қуанышбаев, 
Бұхарәлі Үйсінов, Дүйсен Прекешов, 
Тұрғанбай Жолаев, Жетпісбай Байбо-
сынов ақсақалдардың 1921 жылдың 
15 қазанынан 20 желтоқсанына дейінгі 
аралықта даланың үскірік аязы, теңіз 
үстінің сұрапыл дауылымен арпалысқа 
түсіп қатысқан басқа да балықшылардың 
есімін атаған. Бұл артель болып құрылып, 
қолдан қайық соғып, бірлесіп аулауға 
ендіенді беті бері бұрылған кез болатын. 
Киім де, тағамның түрі де тапшы. Міне, 
осындай қиыншылыққа қарамастан Арал 
балықшылары өшпес ерлік көрсеткен. 
Осының барлығын біз құлағымызбен естіп, 
шетжағасын көзімізбен көрдік.  

Мысалы, ол кезде ешқандай көлік жоқ, 
балықты бір жерден екінші жерге апару 
үшін керуен ұйымдастырады. Қамыс мар-
данынан қап жасайды, шана дайындайды. 
Көсем хаты балықшыларға қазанның он 
бесі шамасында жетіпті. Теңіз жағасында 
күз айларында жел болмай тұрған ба? 
Көл жиегі қабыршақтанса да, бірдебіреуі 
суықтан тайсалып үйде отырып қалмаған. 
Кермеше тартты, сүзекі сүзді, қаза басты, 
ау салды, қабадан құрды, кім қайсысына 
маман, сонысын қалап алысты. Бәрінде де 
бір мақсат болды. Көкейлерінде – көсем 
үшін, туысқандар үшін, ашыққан балалар 
үшін тездетіп көмек беру. 

Сыр бойындағы қазіргі мұғалімдер 
мен дәрігерлер, инженерлер мен мәдениет 
қызметкерлері, құрылысшылар мен балық
шылар, кешегі ауданның әр саласын 
басқарған қайраткер азаматтар Әуелбек 
Медетбаев, Алданазар Баймағанбетов, Ал-
тыбай Құмаров, Сағи Абатов, Тілес Бохаев, 
Әріп Өксікбаев, Шәкірат Дәрмағанбетов, 
Сайлаубай Жұбатыров, Мұхамедияр 
Қаратаев, Ағыбай Орынбаев, мен де – 
жетпіс күн, жетпіс түннің арпалысына бел-
сене қатысқан аталардың ұрпақтарымыз. 
Сондықтан осы азаматтардың ерлігін 
дәріптеп, болашақ ұрпаққа тарихи 
ескерткіш есебінде кітап жазылды, «Сурет-
тер сыр шертеді» деген тарихи музей ашыл-
ды. Бұл да – 1015 жылдың еңбегі.

«Суреттер сыр шертеді» тарихи музейін 
ұйымдастыру барысында негізгі мән 
бергенім – Арал теңізі. Теңіздің  оңтүстігі 
мен солтүстігін, шығысы мен батысын 
түгел аралағанмын. Оқырманға, жастарға 
түсінікті болуы үшін айтайын, 1990 жыл-

дары облыстық табиғат қорғау, экология 
басқармасының басшысы Қуанышқали 
Шапшаңов інімізге хат жазып барып, өзім 
жасаған Арал теңізінің картасын көрсеттім. 
Онда Арал теңізінің тасып тұрған кезеңі 
және қазіргі уақыттағы көрінісі. Соның 
ішінде «Аралрыбпромның» көрсеткіштері. 
Мұны жас ұрпақ білуі керек екенін 
түсіндірдім. Қуанышқали – облыстың 
қайраткерлерінің бірі ғой әрі Арал теңізінің 
патриоты. Сондықтан «Құдайберген 
Саржанұлы, бұл бастамаңыз келешек 
ұрпаққа өте керек» деп, кей жеріне өзгеріс 
енгізіп, қатты қағазға (ламинирование) ба-
стырып, басқарманың қаражатына жасатып 
берді. Бұл құнды деректер еш жерде жоқ, 
тек біздің музейдің көрнекті жерінде тұр.

1980 жылдары Д.Қонаевқа, Н.Назар
баевқа аралдық тар, Арал теңізінің  жағдайы 
туралы айтқандарым кітапта толық жа-
зылды. 1975 жылы «Аралрыбпромның» 
бас директоры болып, Арал мәселесін 
нақты көтеріп жүргендіктен, обком 
хатшысы А.Шевцов, қалалық партия 
комитетінің бірінші хатшысы В.Ковалев, 
облыстың атқару комитетінің  орынбасары 
Е.Көшербаев және мен Алматыға Үкіметтің 
Арал проблемасы бойынша жиналысына 
шақырылдық. Онда баяндама жасадым. 
Осыдан кейін Орталық партия комитеті мен 
Үкіметтің бірлескен Арал туралы  қаулысы 
шықты. Осының арқасында су, жарық, жол, 
т.б. инфрақұрылым салынды. Сол кезде 
Д.Қонаев: «Мен Арал мәселесін талай рет 
Мәскеудегі басшы орындардың үлкен
үлкен съездерінде көтеріп жүрмін ғой, ал 
сендер төменгі жақтан қарап отырмай, реті 
келгенше мәселе етіп қоя беріңдер» деген. 
Осылайша Арал, Қазалы, Шалқар балала-
рына көмек көрсету мақсатында қоғамдық 
«Шапағат» ұйымын құрдық. Уақытында 
оның жемісін балалар көрді. Сонымен қатар 
«АралБалқаш» Халықаралық қоғамдық 
ұйымының да пайдасы Аралға тиді. Қазіргі 
50% экологиялық үстеме – соның арқасы. 

Содан Кіші Аралды сақтау мәселесін 
көтеріп, соның арқасында 1995 жылы 
Қызылордаға Орта Азиядағы бес 
мемлекеттің басшылары жиналды. Арал-
ды сақтау қоры құрылды. Осындай 
жұмыстардың  нәтижесінде «Көкаралдағы» 
ұзындығы 14 шақырым бөгет, 42 метр 
биіктікте шлюз салынды. Әрине, мұнда 
жіберілген кемшіліктер көп. Дегенмен, 
Кіші Арал сақталып, бұрынғы көшіп кет-
кен ағайын қайта оралып, 1015 жылдың 
ішінде балықшылар қауымының әлауқаты 
көтерілді. Енді САРАТСтың екінші кезеңі 
тұр. Дұрыс шешілсе, Кіші Арал сақталып 
қалар еді. Дегенмен бұл жобаға қатысты 
көп нәрсе әлі іске асқан жоқ. Шынында 
«Көкарал» бөгеті жөнделіп, су жіберетін 
шлюз 46 метрге көтерілсе, Кіші Арал тол-
са, Шевченко қолтығының  астындағы 
бұрынғы Ақбасты мен Ауан зауытының 
ортасындағы өзектен артық су Тұщыбасқа 
құйылса, оны САРАТСтың жемісі деп 
ұрпаққа  айтуға болар еді. Біріншіден, Кіші 
Аралды, екіншіден Тұщыбас түбегін сақтап 
қаламыз.

2003 жылы «Қызыл кітапқа» енген 
Арал теңізі қаязындай  балық (дәмді, 
сапасы, майлылығы) еш жерде жоқ. 
Балықтың Әмудария мен Сырдарияны 
өрлеп теңізде жайылатынын дәлелдедік. 
Қаяздың облыстың қай жерінде бар екенін 
анықтап, бұл жұмысқа Аралдағы Балық 
шаруашылығы институты филиалының 
қызметкерлерін қосып үлкен жоба 
жасадық. Осы жобамен бармаған жеріміз, 
баспаған тауымыз қалмады, яғни, Үкімет, 
халықаралық ұйымдар, ең аяғы облыстың 
басшыларына дәлелдедім. Осындай инемен 
құдық қазғандай жұмыстардың арқасында 
ең алғаш  2007 жылы Арал қаяз балығының  
2000 майда шабағын аулауға рұқсат алдық. 
2010 жылы  бұл жұмыстар нәтижесі, аулау 
әдістері, тасу, өсіру, т.б. жұмыстарды фильм
ге түсіріп, бірнеше рет газетке шығардық. 
Бұл жұмыстың дәлелі балықшылардың 
ауларынан көрінді. Өкінішке қарай 
балықшылар оны қайтадан  суға жібермеді, 
қуырып же генді мән көрді. Бұл жұмыстың 
жалғасы қаражатқа байланысты. Кейде 
бірекі жыл қаражатсыз жұмыс тоқтап та 
қалады. Бірақ ізінен қалмай келеміз. Бұдан 
бұрын 1989 жылы одақтық басшы орын-
дарынан рұқсат алып, Аралға сонау Азов 
теңізінен камбала балығының да майда 
шабағын алдыртып жібергенбіз. Бұған да 
Аралдағы Балық шаруашылығы институ-
ты филиалының араласуы нәтижелі болды. 
Жұмыстың нәтижесін Арал балықшылары 
көрді.  Осындай елге, теңізге болсын деп 
айқайламайақ көмек жасағанымызға тарих 
куә. 

Ұлы Отан соғысынан кейінгі жылдары 
одақта балық өндірісіне байланысты үлкен 
реформалар жасалды. Мәскеуде жоғары 
техникалық балық шаруашылығы инсти-
туты, теория мен практиканы ұштастыру 
мақсатында Каспий теңізі жағалауындағы 

Гурьев (Атырау) қаласында төрт жылдық 
бүкілодақтық балық шаруашылығы 
техникумын ашты. Жоғарыдан тәртіп 
болғандықтан қысқа мерзімде таңға
ларлықтай  екі қабатты оқу ғимараты, 
студенттер жатақханасы, Мәскеуден 
шақы рылған оқытушыпрофессорларға ар
налған үй, студенттер клубы, асхана, тағы 
с.с. инфрақұрылым толығымен салынды. 
Сырттан қызығып қарайтын бөлек қалашық 
пайда болды. Мамандар дайындауға басқа 
да  қаражат бөлінді. Тікелей одақтық Ба
лық шаруашылығы министрлігіне қарай
тын. Сондықтан  оқуға түскен абитуриент
тер, осы министрліктің бөлінісімен 
келіп, емтихан тапсыратын. Осындай 
нұс қаудың арқасында 1952 жылы біз – 
Аймағамбетов Дәуқара, Әлімбетов Жанәлі, 
Медетбаев Сырғаш және мен студент 
болып қабылдандық. Жоғарыда аталған 
жолдастарымның барлығы о дүниелік бол-
ды. Топырақтары торқа болсын! Кезінде 
елге аға болып, балық шаруашылығында 
колхоз, заводтарды басқарды. Техникумда 
екі факультет бар еді. Балық өңдеу (техно-
лог) және балық аулау (добыча рыбы). Мен 
екіншісін қаладым. Себебі елде жүргенде 
ағалардан еститінбіз, «ана бригада пәлен 
балық аулап келіпті, түген қайық капитан-
дары соншама балық аулап келіпті» деп. 
Тек балық аулағандардың аттары аталып, 
өңдеушілердің, сапасын сақтайтын маман-
дар айтылмайтын. Сол ойымда қалған. «Ке-
лешек атым аталып, бригадир капитан бол-
сам» деген арманым бар. Оған қоса оқуға, 
мамандық алуға деген талабымыз бар. 
 Сонау Мәскеуден үлкен жауапкершілікпен 
келген, оқытушыпрофессорлардың әр 
пәннен сабақ беру тәсілдері бөлекше екені 
осы кезге дейін естен кетпейді. Мысалы, 
қай теңізде қандай балықтың болатыны, 
олардың жүретін жері, қай мезгілде аулауға 
болатыны, оларды аулайтын ауқұралдың 
түрлері, есептері, құрылысы, табиғат 
байлығына зиян келтірмеу жайлы айтыла-
тын. Құралдардың, аужылым көздерінің, 
жоғарыдағы қалқының  есептерін үйрететін. 
Арал, Каспий, Азов, Балтық, Қара теңізде 
ауланатын балықтардың түрлеріне қарай, 
жеріне сәйкес теңіз кемелері де ауыстыры-
лып тұратын. Мысалы Қара теңізде үлкен, 
орташа, кіші сейнерлермен балық аулана-
ды. Бізге келешек осы кемелерді басқарып 
жүргізу үшін балық аулау қабілетін, 
құрылымдарын, басынан аяғына дейін 
қандай материалдардан жасалғанын, якорь-
дан болтқа дейін үйрететін.  

Бірде Қара теңізде балық аулап 
жүргенде, қатты жел болады деген ха-
бар берілді. Бұндайда теңіз тілінде «SOS»  
делінеді. Жүзіп жүрген аймағымызда 10
15 шақты кеме болатын. Капитан дереу 
курсты желден ықтайтын бухтаға қарай 
бұрды. Жүзіп келеміз, кейде толқынның 
үлкендігінен 100150 метр қашықтағы 
қатарласып келе жатқан кемелер көрінбей 
кетеді. Не деген қорқынышты! Осындай 
кереметтің куәгері болғандықтан, ойыңа 
XIX ғасырдың орта шенінде салынған 
Айвазовскийдің керемет суреті – «Девя-
тый вал» түседі. Егер ұлы суретші осын-
дай оқиғаны өз басынан өткізбесе, әлемді 
таңғалдырған  туын ды шығар ма еді? Соны-
мен теңізде балық аулайтын қайықтардың 
жүзу мүмкіндіктерін теорияда да, прак-
тикада да толық біліп алдық. 19541955 
жылдары практикада Қара теңізде, Керчь 
бұғазынан өтіп Азов теңізінде, Каспий 
теңізінде кемемен де, теңіздер жиегінде, 
Жайық өзені бойында да балық аулау 
тәсілдерін үйрендік. Осындай тәжірибенің 
арқасында, «Помощник капитана дальне-
го плавание» атағымен қоса, «Техникме-
ханик по добыче рыбы и морского зверя» 
деген дипломға ие болдық. 1976 жылы 
Арал балық өндірісі бірлестігінің бас ди-
ректоры болып жүргенімде мамандықты 
жаңғырту біржылдық курсында Калинин-
градта (Кинс берг) болдық. Сонда Балтық 
теңізіндегі тәжірибемен таныстық. 

Әлемге  белгілі  көбісі,  мұхитпен  шек
тесіп жатқан, сегіз ұлы теңіздің – Балтық, 
Қара, Азов, Арал, Каспий, Қытай, Охот 
және Жапон теңіздері байлығының 
арқасында 1980 жылдары Одақта  жан 
басына 18,5 келі, ал Қазақстанда 12,5 
келі балық пайдаланды. Осының ішінде 
тұщы көлдердің балығының көлемі 30% 
құрайтын, яғни мұхиттық және пресновод-
ный деп бөлінетін. Осындай байлықтың 
арқасында 80жылдары тамақтандыру 
орындарында  әр аптаның төртінші күнін 
балық күні деп те атағанбыз.

Жоғарыда көрсетілген сегіз теңіздің 
ішінде Арал теңізін 28 жылдай қызмет ба-
бымен тегіс араладым. Елу жылдай әлем 
назарында болып келе жатқандықтан 
оқырмандарға қысқаша мәлімет берсем 
деймін. Сонау 60жылдары Арал теңізінің 
ұзындығы 420, ені 284 шақырым, ең терең 
жері 68 метр болған. Аулаған балықтың 
көлемі 424 200 центнердей.

Осы жылдары мұздатылған, тоңазы
тылған, тұздалған, ысталған, кептірілген 
балық өндірілді. Жылым, ау, қабадан 
қайықтар, қыс, жаз, күз жылымдары, кер-
меше, ахан, сазан, тыран, торта, шемая 
аулар пайдаланылды. Шығыр, ескек, таяу, 
желқом, су төккіш, сүймен, прогон, багор, 
арқан, шыжым, инелік, қалқы, түрлі ине, 
тас, шонтай, ау жібі, жылым жібі, ат шана, 
аттүйе таға, аттүйе қамыт, терте, таға 
шегелері, сүзгі сияқты қосымша құралдар 
қолданылды.

20052020 жылдар аралығында ұзын
дығы 14 шақырым «Көкарал» бөгеті арқылы 
Кіші Арал теңізін сақтап келеміз. Көлемі 
330 мың гектар, тереңдігі орта есеппен 911 
метр дей. Ауланған балықтың көлемі 6070 
мың центнер.

Егер, Кіші Арал теңізін сақтап, 
«Көкарал» бөгетінің жобасы іске асса, ау-
ланатын балық көлемін 10 мың центнерге 
жеткізуге болады. 

Құдайберген САРЖАНОВ,
мемлекет және қоғам 
қайраткері, бұрынғы 

Балық шаруашылығы   министрі,
Қызылорда облысы мен Арал 
ауданының Құрметті азаматы

Тірлікке тірек болған 
теңіз маржаны

Сырдың бойы – гүжім дарақтай әдебиеттің ақ 
бесігі, мәдениеттің мәйекті мекені. Әріге бармай-ақ, 

XIX ғасырдағы әдебиет тарихында «Сыр сүлейлері» 
деген атаумен белгілі ақын-жырауларымыздың өзін 

айтсақ та жеткілікті. Тянь-Шаньнан бастауын алып, 
бұрынғы Кердері, қазіргі Арал теңізіне құятын Әмудария мен 

Сырдарияның бойын жайлап, атақоныс еткен халықтардың 
жауынгерлікпен қатар сөз өнері мен жыр өнерін жетік 
меңгергенін байқаймыз. Қызылқұм мен Қуаңның бойын жай-
лап, қыстап өмір кешкен Кете, Шөмекей тайпалары ұрпақ 
тәрбиесіне қисса мен жырды тиімді пайдаланып, тәрбиенің осы 
әдісінде үлкен жетістіктерге жеткені аян. 

«Сыр бойы», «Кызылординские вести», 
«Ақмешіт апталығы», «Ақмешіт жастары» 

және ауданның барлық басылымдарына 
хабарландыру орналастырғыңыз келсе:  

70-00-52  телефон ы арқылы 
байланысуға болады. 

E-maіl:smjarnama@mail.ru

Ол туған ауыл Үшкөл деп 
аталатын. Жағалаудан жүз метр 
жерде еді. Балалар үйден шыға 
салып, теңіздің суына күмп 
беріп, қойып кететін. Үшкөлде 
балық зауыты жұмыс істейтін. 
Ол кезде теңізде флот болды, 
флоттағы катерлер, шағын 
корабльдер ауылдарға азық-
түлік, басқа да қажетті заттар 
әкеліп, Арал қаласына балық 
алып кететін. Қазіргідей үлкен 
тоңазытқыш, мұздатқыштар 
жоқ, жердің астынан қазылған 
үлкен ұраларда мұз сақталатын, 
балықты сол мұздың үстіне тас-
тайды. 

Отбасында төрт түліктен 
бір түйе, бір мініс ат, екі сиыр 
болды. «Байлық мұрат емес, 
кедейлік ұят емес» деген 
қағиданы ұстанған Дәуренбек 
ақсақалдың бар байлығы бала-
лары еді. Мұсылманша оқыған 
сауаты, сол заманға жарай-
тын орысшасы да бар-тын. 
Балаларының бәрін түйемен 
қатынатып оқытты. Өзі азғантай 
біліммен балық зауытында пар-
тия ұйымының хатшысы, кол-
хозда басқарма бастығының 
орынбасары қызметін атқарды, 
соңғы жұмысы ауылдық 
кеңестің төрағасы болды. Кітап 
жинайтын, көп оқитын. Сол 
кезде ауылдағы кітабы көп 
үй Дәуренбек ақсақалдың үйі 
еді. Кітап оқуды да балалары 
әкесінен үйренді. 

Шәкең 1955 жылы оныншы 
сыныпты бітіргесін Алма тыға 
сол кездегі С.Киров атын дағы 
Қазақ Мемлекеттік универ си-
тетінің математика фа куль-
тетіне құжат өткізді. Төрт-бес 
сабақтан емтихан тапсырды, 
конкурстан өте алмады. Емти-
хан комиссия сы бес-алты адам 
ұзын үстелде отыр, орыс-қазағы 
аралас. Аудиторияның алдында 
кезек ші бір қыз жүреді, сол ке-
зекпен кіргізеді. Бұл сәйкестік 
пе, әлде кездейсоқтық па, 
Шәкең ылғи орыс мұғалімге 
тап болады. Сол кезде мате-
матика факультетінде профес-
сор Персидский деген болды. 
Әйелі де мұғалім екен. Емти-
ханда соның әйеліне тап бол-
ды. Берген есебін шемішкеше 
шағып, шығарып тастайды. 
Бірақ теорияны орыс тілінде 
жеткізіп айта алмайды, сөйтіп 
төрт қойды. Физикада да солай, 
орыс мұғалімге сәйкес келді. 
Емтихандарды тапсырып бол-
ды, қолына емтихан тапсырды 
деген анықтама берді. Бірақ 
бұл анықтама қағазды бәріне 
бермеді. 

Декан қағаз алған бала-
ларды жинап алып, «Балалар, 
біз мына емтихан тапсырды 
деген анықтама қағазды бәрі-
ңізге бергеніміз жоқ. Сендер 
университетке түсе алма ған-
дарыңмен бұл қағазбен басқа 
институттарға барып оқуларыңа 
болады» деді. Қағазын салып 
алды, ауылға барғанда әкесі, 
«Емтиханды қалай тап сыр-
дың?» дегенде көрсетем ғой 
деп ойлады. Қызылордада вок-
залда по йыздан түссе ауылдың 
бір топ баласы жүр. Амандасып 
жатыр.

– Әй, неғып жүрсіңдер? – 
деді Шәкең оларға. 

– Біз осындағы пединс-
титутқа түсіп, енді ауылға 
қайтып барамыз, өзің не 
қылдың? – деді олар. 

Шәкең жағдайын айтты.
– Ой, мен емтихандарды 

тым жақсы тапсырып едім, 
бірақ конкурстан өте алмадым.

– Кәні, емтихан тапсырған 
қағазың бар ма, әкелші көрейік, 

деді ішіндегі пысықтау бір-
екеуі. 

Шәкең қағазын берді, олар 
көрді де:

– Оу, Шыңғыс, мынауың 
жақсы ғой, сен мына қаға-
зыңды пединститутқа алып 
бар, оқуға түсесің, үшпен де 
қабылданғандар бар, – деді.

Сонан айдап отырып 
пединститутқа барсын. Қа-
был дау комиссиясында Тәжі -
мағамбетов деген кафедра 
меңгерушісі бар екен. Каби-
нетінде бір жігіт отыр. 

– Кел, кел, не шаруа, айта 
ғой – деді ол кісі. 

Шаруасын  айтты. Қағазын 
көріп шықты. «Сендер отыра 
тұрыңдар мен қазір ректорға 
барып келейін» деді де, шығып 
кетті. Бейтаныс жігіт екеуі 
күтіп отыр. Көп ұзамай ағайы 
қайтып келді. «Ал, жігіттер, 
құтты болсын, сендер де оқуға 
қабылдандыңдар» деді. Сөйтсе 
қасында отырған жігіт кәдімгі 
кейін профессор, академик бо-
латын Әбдімәлік Нысанбаев 
екен. Ташкенттің темір жол 
институтына барып, Шәкең 
сияқты конкурстан өте алмай 
келіп отыр екен. 

Шыңғыс аға математик бол-
са да жазуға, шығармашылыққа 
бой ұрды.

– Жазуды 1959 жылы инс-
титуттың бесінші курсында 
жүргенде бастадым. Әр нәрсеге 
бір жай себеп болады ғой. Біз 
оқып жүргенде Жәутіков де-
ген ғалым болды, математика 
ғылымының докторы. Сол кісі 
оқу орындары үшін «Жоғары 
математикалық анализ»  деген 
оқулық жазды. Оқулықты са-
тып алып оқып, пікір жазып, сол 
кездегі «Ленин жолына» бердім. 
Бұл жерде де бір қызығым бар. 
Газеттің әдебиет, мәдениет 
бөлімінің меңгерушісі шым-
кенттік Зейілбек деген жігіт еді. 
Кабинетіне барсам, алдында 
маңдайы жарқыраған бір жігіт 
отыр. Зейілбек сәл ойланып 
отырып, бірталай ескертулерін  
айтып, әлгі жігіттің өлеңдерін 
қайтарып берді. 

Сосын мақаламды алып, 
оқып көрді, не дегенмен ма-
тематик емес қой, түсінді ме, 
түсінбеді ме білмеймін, алып 
қалды. Мақалам газеттің келесі 
нөміріне шағын ғана болып ба-
сылып шықты. Бұл 1959 жыл 
еді. Алпысыншы жылы инс-
титутты бітіріп, елге келдім, 
жұмысқа кірістім. Ол кезде 
«Мәдениет және тұрмыс» де-
ген тамаша журнал болатын, 
жаздырып алатынмын. Бір 
күні осы журналдың кезекті 
санына бір жас ақынның өлеңі 
шығыпты. Оқып отырсам әлгі 
өлең таныс сияқты. Бір жер-
ден оқыдым ба, әлде есіттім бе, 
әйтеуір таныс. Сөйтсем осы-
дан бір жыл бұрынғы «Ленин 
жолы» газетінің редакциясын-
да Зейілбектің талдап отырған 
өлеңі. Құлағымда қалып 
қойыпты. Өлеңнің астындағы 
авторын қарасам Қомшабай 
Сүйенішов деп тұр. Міне, 
Қомшабай ағаңмен осылай 
танысқанмын, – деді ол. 

Сол уақытта сабақты 
өмірмен байланыстырып оқы  ту 
деген нұсқаулар болатын. Фи-
зиканы әдебиетпен байланыс-
тырып оқыту туралы мақала 
жазып, «Қазақстан мұғалімі» 
газетіне жіберді. Жұп-жұмыр 
дүние болып басылып шықты. 
Содан аудан  дықтан бастап, об-
лыс тық, рес публикалық газет-
терге жазатын болды. 

Аупарткомда 1966 жылға 
дейін бір жыл істеді де, 
Алматыға Жоғары партия мек-
те біне түсті. Журналистика 
бөлімін 1968 жылы бітірді. Ау-
партком нұсқаушылығын 1973 
жылға дейін атқарды. 

1973 жылы обкомға шақы-
рылды. Көктем мезгілі еді. 
Жігіттер бірінші хатшы Тәкей 
Есетовке кіргізді. 

– Шыңғыс, сені Жалағаш 
аудандық партия комитетіне 
ұйымдастыру бөлімі басшы-
лығына қолайлап отырмыз, 
қалай қарайсың? – деді Тәкең 
амандық-саулықтан соң. 

– Сенім білдірсеңіздер бара-
мын, Тәке, – деді. 

Сөйтіп 1973 жылы Жала-
ғаш аупарткомына ұйым дас-
тыру бөлімінің мең геру шісі 
қызметіне келді. Сол жұмысты 
1973 жылдан 1986 жылға дейін 
он үш жыл атқарды. 

1975 жылы обкомға нұс-
қаушылық қызметке ша-
қырды. Бұл кезде Жалағаш 
аупарткомының бірінші хат-
шысы Қонысбек Қазантаев 
«Әлі жассың, өсетін уақытың 
алда, мен де жаңа келіп жатыр-
мын, бірге жұмыс істейміз»  
деп жібермеді. 1980 жылы 
обкомға парткомиссияның 
нұсқаушылығына тағы қыз-
метке шақырды. Бұл жолы да 
Қонекең жібермеді. 

– Қонеке, бұл жерде 
бірталай жыл істедім ғой, 
мені неге жібермейсіз? – дейді 
ағамыз. 

– Мен сені хатшы қыламын, 
жақсы кадр маған да керек, – 
дейді екен Қонекең. 

Аупарткомның ұйымдас-
тыру бөлімі дегеннің жұмы-
сының шеті-шегі, ұшы-қиыры 
жоқ. Обкомның қатынас қағаз-
дарына жауап беру, партия 
ұйымдарының ақпарларын қа-
былдау, талдау, кадр резерві 
жұмыстары, келген тексеру 
комиссиялары, оларды жайғау, 
хатшының баяндамалары, тағы 
басқа мың сан жұмыс. Жал-
пы аупарткомның ішкі егесі 
– осы ұйымдастыру бөлімі. 
Бөлімде он жылдан аса істеп, 
Қонекеңнің тәрбиесін көрді. 
Кейін «Қазантаев мектебі» де-
ген кітап жазды. 

Он жыл поселкелік кеңес 
төрағасы лауазымында істеді. 
Оның алғашқы жылдары еліміз 
тәуелсіздігінің қиын кездеріне 
сәйкес келді. Ал, кейінгі 
жылдар – елдегі жағдайдың 
қалыптасу, тұрақ тану кезеңі. 

– Ештеңені төңкеріп тас-
тағаным жоқ, елмен бірге 
өзімнің шамам келгенше, бар 
мүмкіндігіммен қызмет еттім 
деп ойлаймын. Мен посел-
келік кеңеске төраға болып 
келгенімде қыстақта қырық 
сегіз көше бар екен. Жұмысты 
неден бастаймын деп ойлан-
дым. Төлеген Қыстаубаев де-
ген ағамыз болған. Қолмен 
қойғандай қылып, осы қыс-
тақтың көшелерінің негізін 
қалаған, ағаш еккізген. Енді 
осы ағала рымыздың жұмысын 
жалғастыруымыз керек. Мен 
жұмысқа кіріскеннен кейін 

әр көшеге бір журнал арна-
дым, яғни, қырық сегіз көшеге 
қырық сегіз журнал. Сол 
журналға көшеде қанша үй бар, 
үйдің нөмірі, ол үйде қанша 
жан бар, қанша мал бар, қанша 
тал бар, осындай мәліметтер 
түсірілді. Қораның ішіндегі, 
парктегі ағаштарды есепке 
алғанымыз жоқ. Әлгі аталған 
қырық сегіз көшеде сол кезде 
екі мың түп ағаш бар екен. Мен 
жұмысты қойып, поселкелік 
кеңесті тапсырған кезде осы 
ағаштардың саны он бес мыңға 
жетті. 

Шығыс халықтарында 
ағаш егуге қатты мән береді. 
Ағаш егу олардың өмірінің 
мәні болып есептеледі. Кез 
келген  шаралар осыдан бас-
талады. Менің поселкелік 
кеңестің төрағасы болып істе-
гендегі ауыз толтырып айта-
тын жұмысым осы. Әрине, 
поселкенің майда-шүйде жұ-
мысы да бастан асады. Бірақ 
оның бәрін тізбелеп отырудың 
қажеті бола қоймас. Ол кез-
де қазіргідей қомақты қаржы 
да бөлінбейді. Жұмыстардың 
басында өзіміз жүреміз. Көк-
темгі ағаш егу кезінде арық-
тарға су келтіру керек. Суды 
жетелемесең жүрмейді ғой. 
Сәбит Мырзағалиев деген 
орынбасарым болды. Сол 
Сәбит, «Комхоздың» бастығы 
Базарбай Наурызбаев үшеуміз 
арық жағалап жүретінбіз, – 
дейді ол.  

Уақыт бір орнында тұр-
майды, алдыңғы буын өзіне 
тиісті міндеттерін атқарып, 
кейінгі толқын – жастар келеді. 
Ел тәуелсіздік алғаннан кейін 
қоғамдағы талаптар да өзгерді, 
адам да өзгерді. Кеңестік 
кезеңді қазір әркім әртүрлі ай-
тып  жүр. Кез келген қоғамның 
жақсы да, жаман да жағы бар. 
Тақыр жерден ештеңе пайда 
болмайды, барлығының ара-
сында сабақтастық байланыс 
болады. Онсыз мүмкін емес, 
ештеңе нөлден басталмайды, 
әйтеуір бір негіз болу керек. 
Жаңа қоғам өзінің алдындағы 
қоғамның жақсы жақтарын, 
тәжірибесін алады.  

Шәкеңде әңгіме көп, 
қолқаласаң шыға береді және 
болған жайды сипай қам-
шыламай, қалай болса солай 
айтады. Бұл-дағы өзі айтпақшы 
ешкімге жал тақ  тамайтын, 
жал пақ тамайтын, дұрысты 
«дұ  рыс», бұрысты «бұрыс» 
дейтін турашылдығы болса 
керек. Ол зейнет демалысына 
шыққасын да қарап жатпады. 
«Қазантаев мектебі», «Тынар-
бай Төлегенов», «Сыр елінің 
қайраткер қы зы» «Қалам-
герлік», «Зей нет   керлік», «Қай-
рат   кер лік», «Еге мендік», «Сыр -
ласу мен сыр ашу» атты ес те лік 
кітап тар дүниеге келді. Қа рап 
жатқанша не істейді, ер мек, от-
басы, ошақ қасының әңгімесін 
термейді. Өмірден көрген-
білгендерін, түйгендерін қа-
ғазға түсіре береді. Кейінгі 
жастар керегін алар, ке-
рек емесі болса да қалады. 
Құрметтеп, шақырған жерге 
барады, шақырмаса «мені неге 
шақырмайсыңдар?» деп байба-
лам салмайды. Үлкейген са йын 
тіпті ешқайда баруға зауқы да 
жоқ. Немерелерінің қасында 
болғанды жаны қа лайды. 

Шәкеңнің кеудесінде «Құр-
мет белгісі» ордені, бір неше ме-
даль жарқырайды. Сөз зергері 
Сейілбек ағамыз айтқандай, 
сексен бес деген – арман жас, 
себебі екінің бірі бұл жасқа 
абыроймен жете алмайды. 
Сондықтан ағамызға арман 
жасыңыз құтты болсын дейміз. 
Асқар тау аға болып, алдымыз-
да жүре беріңіз.

Тұрақ АДИСҰЛЫ,
Қазақстан Журналистер 

одағының мүшесі

ХАБАРЛАНДЫРУ

«Аққұм Жер» ЖШС Жарғысының 5.5. тармағын басшылыққа 
ала отырып, серіктестіктің атқарушы органы «Аққұм Жер» ЖШС 
серіктестік қатысушыларына 2021 жылдың 30 шілдесі күні сағат 
11.00-де кезектен тыс жиналыс өткізілетінін хабарлайды. Ме-
кен-жайы: Қызылорда облысы, Жалағаш ауданы, Аққұм ауылы, 
Бейбітшілік көшесі №7.

Күн тәртібінде:
1. «Аққұм Жер» ЖШС «ҚазАгроҚаржы» АҚ-на ауыл шар уа-

шылық техникаларын лизингке алуға және тиісті қаржылық ли-
зинг келісім-шарттарын жасауға өтініш беру туралы.

Жиналысқа қатысушы «Аққұм Жер» ЖШС-де 10% үлесі бар 
қатысушыларының өздерімен бірге төлқұжаттары және сенімхат 
негізінде әрекет етуші қатысушылардың сенімхаттарының 
көшірмесі болуы тиіс.

«Аққұм Жер» ЖШС әкімшілігі

Аймағымызға белгілі қа ламгер, жазушы-журна-
лист, Жалағаш ауданының Құрметті азаматы Шыңғыс 
Айбосынов ағамыздың балалық шағы, Арал теңізінің  
шағаласы қалықтап, толқыны ақ көбік атып, шалқып-
тасып тұрған дәуірінде өтті. Теңіздің дүркіреген шағын  
кейінгілерге айтса ертегі сияқты.

Туған жер табалдырығын 
тұғырым деп таныған

Соның бірі корей халқын 
Қиыр Шығыстан жер аудару 
туралы КСРО Халық Комис-
сарлары Кеңесінің 1937 жылғы 
21 тамыздағы қаулысы бо-
йынша Қызылорда қаласына 
көшірілген Қиыр Шығыс Корей 
педагогикалық институтының 
негізінде құ рылған Қызылорда 
педаго гикалық институты бо-
латын. Бүгінгі Қорқыт ата 
атындағы Қызылорда универ-
ситетінің іргетасы осылайша 
қаланды. 

Сыр өңірінде педаго ги калық 
жоғары оқу орнының ашылуы 
сол кезеңде тарихи маңызы зор 
оқиға еді. Қорқыт ата атындағы 

Қызылорда университеті ба-
балардан мирас болып жеткен 
білім мен ғылымның бүгінгі 
мұрагері десек болады. Осы 
жылдар ішінде университет 
мамандар даярлауда өзіндік 
дәстүрі қалыптасқан іргелі 
жоғары оқу орнына айналды.

Қазіргі кезде университет 
бакалавриаттың 60, магис -
тратураның 30, PhD док торан-
тураның 9 маман дығы бо-
йынша мамандар даярлайды. 
Универ ситеттегі тарихы ең бай 
«Экономикалық теория және 
мемлекеттік басқару» кафедра-
сы 1937 жылы құрылған.

Кафедраның негізгі ғы-
лыми бағыты – өңірдің әлеу-
мет тік-экономикалық да муы: 
мәселелері мен мүм кін  діктері. 
Профессор-оқыту шы лардың 
ғылыми-зерттеу жұ мыстарының 
нәтижелері бір неше отандық 
және халық аралық ғылыми ба-
сылымдарда, жоғары оқу орын-
дарына арналған оқулықтарда 
жарық көрді.

Алға қойған міндеттердің 
бірі – ел экономикасы мен оның 
өңірлері, халық шаруашылығы 
мен оның салаларын, мемле-
кет пен оның аумақтық құры-
лымдарын басқару салаларында 
кәсіптік құзіреттілік пен сапалы 
жоғары білімді тұлғаны, за-
манауи жаһандық үдерістерді 
талдай алатын мамандарды 
қалыптастыру.

Білім ордасының түлектері 
еліміздің түкпір-түкпірінде 
әр салада қызмет атқаруда. 

Олардың арасында Қазақстан 
Республикасы Парламентінің де-
путаттары, мемлекет және қоғам 
қайрат керлері,  Қазақ   с тан  ның 
Еңбек Ері,  Мем лекет тік 
сыйлықтың лауреаттары, өнер 
және мәдениет майталмандары, 
ғылым мен спорт саңлақтары 
бар.

Қорқыт ата атындағы 
Қызылорда университеті ада-
ми капиталдың құндылығын 
жақсартуға, ең алдымен жас-
тардың білім деңгейін кө-
теріп, бәсекеге қабілетті ма-
ман даярлауға аса мән береді. 
Алдағы уақытта да бұл құрметті 
миссияны абыроймен атқара-
тынына сенімдімін.

Қамар БЕКЕТОВА,
экономика 

ғылымдарының кандидаты, 
қауымдастырылған 

профессор

Тарихы бай тағылым
Жоғары білім берудің іргетасы Қазақстанда ХХ 

ғасырдың 20-30 жылдары қалана бастады. Алғашқы 
жиырма жылға жуық уақыт ішінде еліміздегі жоғары 
оқу орындарының саны 12-ге жетті. 

Бір-екі айдың шамасы бол-
ды, жасы жетпістен асқан ар-
дагерлер мен жеке меншіктегі 
қоғамдық көлік («Газель») 
иелері арасындағы дау-дамай 
өршіп барады. Оған жол жүру 
ақысының 45 теңгеден бірден 
екі есе негізсіз көтерілуі себеп. 

«Газельдегі» хабарланды-
руда бұған қатысты құзырлы 
орындардың шешімі, шыққан 
күні көрсетілмеген. Лауазым 
иелерінің қолы қойылмаған. 
Соған қарамастан көлік иелері 
жолаушыларға «Жолақысын 
неге толық төлемейсің?» деп 
кейістік білдіреді. Бұған, 
әсіресе, жасы жетпістен 
асқан кісілер ренжулі. Көлік 
ішіндегі хабарландыруда мек-
теп оқушыларына арналған 40 
теңгелік жеңілдіктің де алынып 
тасталғаны жазылған. 

Олардың жанармайдың 
қымбаттауына байланысты 
жанайқайын түсінуге болады. 
Бірақ бәрі заң шеңберінде жа-
салынуы тиіс. Жеке меншік 
көлік иелеріне жол жүру 
ақысын өз бетінше арттыруға 
кім құқық берді? Мұндай 
заңсыздықты қадағалайтын, 
оған шара қолданатын және екі 
жаққа бірдей әділетті шешім 
шығаруы тиіс қала әкімдігінің 
жайбарақат отырғаны түсі-
ніксіз. 

Тәуелсіздіктің отыз жыл-
дығы қарсаңында бар өмірін, 
еңбегін еліміздің көркеюі жо-
лында жұмсаған ардагерлер, 
сонымен қатар мүгедектер 
мен мектеп оқушылары үшін 
қаладағы барлық қоғамдық 
көлікте жеңілдікпен емес, тіпті 
тегін жүретін кез жетті деп 
есептеймін. 

Тобаш ЕМБЕРГЕНҰЛЫ,
Қазақстан Журналистер 

одағының мүшесі

Жеке тасымалдаушылар-
мен келісім-шарт мерзімінің 
аяқталуына байланысты қазіргі 
таңда аталған жеңілдік уақытша 
алынып тасталды. Сондай-ақ, 
тасымалдаушылар арасында 
конкурс өткізілуде. Конкурс 
нәтижесінде жеңімпаз атанған 
жеке тасымалдаушыларға ке-
лісім- шарт негізінде жеңіл дікті 
қайта қосу ұсынылады.

Мейірхан 
БАҚЫТЖАНҰЛЫ,

қалалық тұрғын үй-
коммуналдық шаруашылық 

жолаушылар көлігі, авто-
мобиль жолдары және 

тұрғын үй инспекциясы 
бөлімінің жетекші маманы

Жеке қоғамдық 
көліктердегі 
жеңілдік қайда?

Редакция қоржынына Қызылорда қаласының 
тұрғынынан хат түсті. Оқырман облыс орталығындағы 
жеке қоғамдық көліктерде жеңілдікпен жүру 
мүмкіндігінің тыйылғанына қапалы. Қала әкімі 
Ғанибек Қазантаевтың атына жолданған хатқа құзырлы 
мекеменің жауабын қоса ұсынып отырмыз. 

Мұралық істің ашылғанын хабарлайды
Қызылорда қаласының жеке нотариусы Бердалиева Мира Кыстау-

баевна (лицензия №0000316, 27.11.1998 ж.) 2021 жылдың 14 маусымын-
да қайтыс болған азаматша Туменбаева Эльмира Шораевнаның аты-
нан мұралық істің ашылғанын хабарлайды. Мұрагерлері болса, мына 
мекен-жайға хабарласуын сұраймыз: Қызылорда қаласы, Ғ.Мұратбаев 
көшесі 3 В (ЦОН аялдамасы), тел.: 8 702 777 27 22.

Жарнама. Жарнама. Жарнама
«Сыр бойы», 

«Кызылординские вести», 
«Ақмешіт апталығы», 
«Ақмешіт жастары» 

және ауданның барлық 
басылымдарына 

хабарландыру 
орналастырғыңыз келсе:  

70-00-52  телефон ы арқылы 
байланысуға болады.

Бұл мәлімдеменің дұрыс 
еместігін айтып, оған білімді 
молдалар жауап берді. Шын 
мәнінде, құрбандық жұрттың 
бәріне жаппай міндеттелмейді. 
Оны жағдайы бар адам ғана 
жасайды. Тіпті, құрбандық 
шалу үшін адамның қолында 
қанша мөлшерде қаржы болу 
керектігі де көрсетіледі. Құр
бандық – мұсылмандардың 
бірбіріне қол ұшын созуы, 
бауырмашылдығының бел
гісі. Құрбан шалу қоғамды 
игілікке, ізгілікке бастай
ды. Сауапқа кенелтіп, бәле
жаладан алыстатады. Көрші 
ақысын еске түсіреді. Сіз 
құрбандығыңыздың бір бө лі
гін көршіңізге берсеңіз, сауабы 
мол екен.

Осындай кереметтен қалай 
бас тартарсыз?..

Құрбан шалуды атабабала
рымыз уәжіп санап баяғыдан
ақ орындап келе жатса да, бұл 
сауапты істің кешегі кеңестік 
дәуірде тоқырап қалғаны рас. 
Сондықтан оның жөнжобасын 
бүгінгілердің әлі біле алмай 
келе жатқанына түсіністікпен 
қарау керек. Шынында, құр
бандыққа қандай мал сойы
лады деп сұрайтындар көп 
кездеседі. Біз мұны білікті 
молдалардан, үлкен кісілерден 
білдік. Құрбандыққа қой, ешкі, 
сиыр және түйе шалуға бола
ды. Құрбан ретінде шалына
тын қой және ешкі кем деген
де бір жасар, сиыр екі жасар, 
түйе бес жасар болуы керек. 
Алтыжеті айлық тоқты бір 
жасар қой сияқты семіз, етті 
болса, құрбандыққа шалуға 
жарайды. Киік, арқар сияқты 
аңдар мен тауық, қораз, қаз, 
үйрек сияқты құстар құрбан 
ретінде сойылмайды. Сондай
ақ, бір көзі соқыр, мүйіздері, 
тісі түсіп қалған, көтерем мал
ды құрбандық шалуға болмай
ды. Ал, құрбан шалу уәжіп 
болмаған кедей кісі ниет етсе, 

мұндай кемшілігі бар малды 
құрбандық шала алады. Себебі, 
оны нәпіл құрбан дейді, нәпіл 
ғибадатта кешірім бар деген 
пайғамбарымыз.

Енді көпшілік біле жүрсін 
деген ниетпен құрбандық та
рихына қатысты аз сөз айта 
кетейік. Әрине, біз ғалым 
емеспіз, бұл – ғалымдардың, дін 
білгірлерінің аузынан айтыл ған 
сөздер. Біз оларды қайталап 
отырмыз.

Құрбандық шалу Ибра
гим пайғамбардан бері қарай 
шықты деген түсінік бар. 
Негізі бұл қасиетті ұғым Адам 
ата дәуірінен бері қарай келе 
жатқан ғибадат. 

Өзара таласы бар Абыл 
мен Қабыл ақтығын дәлелдеу 
үшін мал құрбандығын шала
ды. Ақырында Абылдың құр
бандығы қабыл болады. Бұл ту
ралы Құран кәрімнің «Мәида» 
сүресінде айтылған. Осылай
ша, Аллаға ғибадат ретінде 
құрбандық шалу  Жа ратқанның 
елшілері ар қылы жалғасып, 
Ибрагим пайғамбар дәуіріне 
жеткен.

Ибрагим өзінен кейін 
халықты тура жолға бастайтын 
ізгі ұрпақ сұрап, Алла Тағалаға 
жалбарынады. Бұл тілегі өзі 
қартайып, үміті үзілгелі тұрған 
шақта орындалады. Зарығып 
күткен перзентіне Исмаил деп 
ат қояды. 

Сәби сөйлеген сөзінен 
шы рын аққандай қылықты, 
сүйкімді болып өсіп келе жат
ты. Бір күні Ибрагим түсінде 
өз баласын құрбандыққа шал
ғалы жатқанын көреді. Бұл 
істің Жаратушыдан келген аян 
екенін түсінген ол шынында да 
баласын құрбандыққа шалуға 
бекінеді. 

Кім өз баласын өз қолымен 
өлімге қисын?.. Бірақ Алланың 
берген жаны Аллаға аманат. 
Ибрагим баласына елжірей 
қарайды. Баланың әкесі үшін 
мұншалықты ыстық, мұн

шалықты қымбат екені дәл 
сол сәтте тіпті ерекше сезіледі. 
Көңіліндегі жайды баласы
на білдірмек болғанда тілі 
күрмеліп бір ауыз сөз айта ал
майды. Өзі өзін қолға алып, 
Алланың әмірі орындалуы тиіс 
деген ойға қайта орнығады. 
Ақырында бұл жайды баласына  
айтады. Сонда Исмаил: «Әке, 
Алланың бұйрығын орында, 
тартынба!» деп бұйрықтың 
Хақ Тағаладан екенін ұғынып 
пышаққа тамағын тоса
ды. Бірақ, қай ралған пышақ 
 жемежемде өтпей қалады. Осы 
кезде өзінің әміріне толықтай 
мо йынсұнған Ибрагимге Ал
ла ның аяны келеді: «Әй, 
Ибрагим, сен көрген түсіңе 
адалдық таныттың, міндетіңді 
орындадың. Исмаилдың ор
нынына құрбандыққа қошқар 
түсірдім. Біз жақсы құлдарды 
осылай марапаттаймыз!»

Иә, Раббысының әмірін 
орындау үшін тәуекел етудің 
үлгісін паш еткен  Ибрагимнің 
адалдығына Алла Исмаилды 
құрбандық етуді қаламады. 

Алла үшін әрине, сойылған 
мал да, оның еті де, жүні де 
қажет емес. Алла мұңсыз, 
мұқтажсыз. Алла Тағалаға 
құлының ақ адал пейілі 
жеткілікті. Сол үшін Алла 
құлына күллі әлемнің билігі 
мен байлығын беріп қоямын 
десе де еркінде. 

Сөз жоқ, Ибрагим қар тай
ғанда басыр жанары ашыл
ғандай хәлде көрген баласын 
ерекше жақсы көретін. Ал, 
Аллаға деген махаббат балаға 
деген махаббаттан басым бо
луы керек еді. Алла соны 
ұқтырды. Алла жолы, Алла 
үкімін орындау басқа дүниелік 
нәрсенің бәрінен де ұлық. 

Мекке кезеңінде түскен 
«Каусар» сүресінде сәске на
мазын оқу мен құрбан шалу 
пайғамбарымыздың жеке 
өзіне парыз етілген болатын. 
Алла елшісі Мәдинаға қоныс 

аударғаннан кейін қажы лықтан 
тыс барлық мұсыл манға парыз 
етілді. 

Пайғамбарымыз Мәди наға 
қоныс аударған кезде жергілікті 
жұрттың бұрын нан келе жатқан 
екі мерекесі бар еді. Олар 
бұрынғы жәһи лия кезінен осы 
күн дерді мерекелеп, көңіл 
көтере тін діктерін айтқан. Сон
да Пайғамбарымыз: «Алла осы 
мереке орнына одан да артық 
екі мейрам сыйлады. Олар 
құрбан айт пен ораза айты», – 
деп ендігі жерде мұсылмандар 
мерекесінің осы екі күн екенін 
ұқтырған. 

Құрбандықтың мұсыл ман ға 
берері өте үлкен. 

Алланың әмірлерін қалт
қысыз орындау пендені Жара
тушының ризашылығына 
бө   леп,  ақыретте сыйсия пат 
қа кенелтеді. Бұл жайында 
Құранда біздің құр бан дығы
мыздың еті де, қаны да Ал
ла ға жетпейтінін, Аллаға біз
дің тақуалығымыздың ғана 
жететінін айтқан. 

Құрбандық шалудағы ең 
маңызды жайт  –  малды Алла
ның атына арнап сою. Одан өзі 
де жеу, жоқжітікке де жегізу. 
«Пақырды той дырыңдар» де ген 
бұйрық құрбандық еті байларға 
беріл месін деген түсінік тудыр
майды. Сахабалар құрбандық 
етін байға да, көршілеріне де, 
кедейлерге де беретін болған. 
Өйткені, Алла құрбандықпен 
бүкіл адамзатты қуантқан.

 Осы жақсылықты нәсіп ет
кен Раззақ Жаратушыны естен 
шығармауға тиіспіз. 

Құрбан араб тілінде «жа
қындау» деген мағына береді 
екен. Ендеше, сауапты істеріміз 
арқылы жүректі тазартып, 
Аллаға жақындай түсейік. 
«Сен маған бір қадам аттасаң, 
мен саған қарай екі қадам ат
таймын. Сен маған қарай екі 
қадам аттасаң, мен саған қарай 
жүгіремін», – депті Жарату
шы Иеміз. Құлын осынша 
жақсы көретін Хақты біз қалай 
сүймейміз, оның әмірлеріне 
қалайша мойынсұнбаймыз?

***
Өңірлік коммуникация

лар қызметіндегі  брифинг
те Құрбан айт мерекесі және 
карантин талаптары туралы 
ҚМДБ өкілі, облыстың бас 
имамы Болатбек Әбуов пен 
облыстық бас мемлекеттік 
санитариялық дәрігері Динара 
Жаңабергенова айтты.

Құрбан айт мерекесі ке
зінде облыс тұрғындарының 
са нитариялықэпиде миоло
гия  лық салауаттылығын қам
тамасыз ету туралы жаңа Қаулы 
қабылданды. Осы қау лыға 
сәйкес, 1923 шілде ара лығында 
мерекеге орай ісшаралар 
өткізуге рұқсат беріл мейді. 
Нақтырақ айтқанда, меншік 
нысанына қарамастан барлық 
ұйымдарда, сондайақ, жеке үй 
иеліктері мен мешіт терде адам 
көп жиналатын ісшараларды 
өткізуге тыйым салынады.

 Күшейтілген санитариялық
дезинфекциялық жұмыс режи
мінің, эпидемияға қарсы ре
жим талаптарының сақталуына 
әкімдіктер жанындағы мо биль
дік топтар мониторинг жүр
гізеді.

ҰЛЫҚ  БОЛҒАН ҒИБАДАТ
немесе құрбандықтың тарихы мен мәні

«Luxury house» десе, 
бірден танымал киім мен 
косметика сататын сау
да орны еске түседі. Бірақ 
екеуінің атауы ғана ұқсас. 
Дүкенді қызылордалық жиһаз 
нарығын 15 жылға жуық 
уақыт сапалы өнімдермен 
қамтамасыз етіп жүрген кәсіп
кер Ақтолқын Махамбет ова 
ашты. 

Мемлекет қолдауымен 
кәсібін кеңейткен Ақтолқын 
«Даму» бағдарламасы ар
қылы несие алып, 3 қабатты 
нысанды іске қосты. Мұнда 
жиһаздар Қытай, Ресей, 
Түркия елдерінен жеткізіледі. 
Дегенмен, ол алдағы уақытта 
жиһаз жасау фабрикасын  
ашуды жоспарлап отыр.

– Бұл саланы дамы
ту мақсатында жиһаздарды 
өзімізде жасау ойымызда 
бар. Сонда халыққа баға да 
қолайлы бола түседі. Осы 
кезге дейін 10ға жуық адам
ды жұмыспен қамтыдық, 
енді қызметкерлер санын 
тағы да арттырмақпыз. Елге 
қолжетімді болуы үшін жиһаз 
құнын банктер арқылы бөліп 
төлеу қарастырылған, – деді 
ол.

Кәсіпкерлер әулетінен 
шық қан А.Махам бетова ал
дағы уақытта анасы Рабиға, 
әпкесі Рәбибінің жолын 
жалғастырып, жиһаз үйінің 
желісін құрмақ, яғни, 
еліміздің басқа қалаларында 
да «Luxury house» бой көте
реді. Айта кету керек, Қызыл
ордадағы дүкенге құрыл
тайшының 20 жасар ұлы 
Даниял басшылық ететін бо
лады.

«Luxury house»дың 
ашы  лу рәсімінде облыстық 
кә  сіп керлік және туризм 

бас   қармасының басшысы 
Фир   доу си Қожабергеновтен 
кәсіп  керлерге қандай қол 
дау көрсетілетінін де сұ раған 
едік.

– Пандемияға байланыс
ты салық  түсімдерін шегеру, 
арендалық төлемнен босату 
сынды мемлекеттік қолдаулар 
жасалуда. Облыс әкімінің 
бас тамасымен «Қызылорда 
об  лысының 2023 жылға де
йінгі экономикалық даму 
стра те гиясы» қабылданды. 
Негізінен өндіріске бағыт
талған жобалар тізбесі жасақ 
талып, кәсіпкерлерге ұсы
нылуда. Оның ішінде 89 
жоба іске қосылып, мыңнан 
аса жұмыс орны құрылды. 
Қолдау шараларының арқа
сында былтыр өңірде кәсіп
керлер саны артып, рес
публика бойынша жоғары 
көрсеткішке қол жеткіздік. 
Бұл үрдіс биыл да жалғасуда. 
Бүгінде шағын және орта биз
нес субъектілерінің саны 56 
мыңнан асты. Жылдың ба
сында бұл көрсеткіш 55 мың 
болған еді, – деді ол.  

Облыста эпидемио ло
гия лық ахуал құбылып тұр. 
Өңір «қызыл аймаққа»  өтті, 
кәсіпкерлік нысандары қалай 
жұмыс істейді? Басқарма бас
шысы  «Ashyq» жобасына 
енген кәсіпкерлер осы ретте 
жеңілдетілген статусқа ие 
болатынын айтты. Бұл жоба 
кәсіпкерлерге қолдау көрсету 
әрі вирусқа қарсы қауіпсіздікті 
күшейту мақсатында жүзе 
асуда. Сондықтан «Ashyq» 
жобасына енген кәсіпкерлер 
ғана облыс «қызыл аймаққа» 
өткенімен, «сары аймаққа» 
арналған шектеулерді пайда
ланады.

Жаңа жиһаз 
дүкені

Қызылордада «Luxury house» атты жиһаз дүкені 
ашылды. Атауының өзі «әдемі үй» мағынасын беретін 
ғимаратта қонысыңызға қажетті жиһаздың барлық 
түрі бар.

Айдана ЖҰМАДИНОВА,
«Сыр бойы»Sb

Қазақстандағы жетекші 
микроқаржы ұйымы «Сізге 
және бизнесіңізге арналған 
екі түрлі жеңілдік» ак-
циясын жариялады. Бұл 
акцияның аясында пайыз-
дық мөлшерлемеге 5 па йыз 
жеңілдік алып, келесі микро-
кредит үшін тағы 5 пайыз 
жеңілдікті брондауға болады.

Қазақстандық микроқаржы 
ұйымы ұсынып отырған акция 
2021 жылдың 1 шілдесі мен 15 
тамызы аралығында өтеді. Ак
ция аясында 5 пайызға төмен 
жылдық мөлшерлемемен ми
крокредит алуға болады.

Ең бастысы, KMF акция 
кезінде жеңілдікпен микрокре
дит беріп қана қоймай, келесі 
микрокредит үшін тағы 5 пайыз 
жеңілдікті брондайды, тек ол 
микрокредитті біріншісін төлеп 

болғаннан кейін және 2022 
жылдың 15 тамызына дейін 
рәсімдеу керек.

Осылайша, кез келген 
қазақ стандық бизнесін да
мытуға, ұлғайтуға немесе 

тұтынушылық мақсатқа қажетті 
микрокредитті төмен  детілген 
пайыздық мөлшер  лемемен ала 
алады. KMF ұсынып отырған 
«Екі түрлі жеңілдік» акциясы 
шеңберінде 5 жылға дейінгі 

мерзімге 300 мыңнан 10 милли
он теңгеге дейін алуға болады.

Сондайақ, бұл акция 
арқылы 100 мың теңгеден 
жоғары көлемде өзге қаржы 
ұйымынан, мысалы, МҚҰ не
месе банктен алынған кредитті 
пайыздық мөлшерлемеге 5% 
жеңілдікпен қайта қаржы
ландыруға болады.

Пайыздық мөлшерлемесі 
төмен микрокредитті алуға 
өтінімді KMF сайты, KMF МҚҰ 
қосымшасы (Android және iOS 
үшін) немесе 8 701 801 74 74 
номерлі WhatsApp байланыс 
орталығы арқылы беруге бола
ды.

Акцияға қатысты қосымша 
сұрақтар болса, 7474 номерлі 
KMF байланыс орталығына ха
барласуды өтінеміз.

KMF қазақстандықтар үшін екі түрлі жеңілдік жариялады

Микроқаржылық қызметті жүзеге асыру құқығын беретін №02.21.0003.M лицензияны Қазақстан Республикасының Қаржы нарығын реттеу және дамыту агенттігі берген.


